
దానం నాగేందర్ 
ఎమ్మెల్యే 

సభ్యత్వం రద్దు
	 ఖైరతాబాద్ అసెంబ్లీ  

స్థా నం ఖాళీగా ఉన్న‌ట్లు  
ప్ర‌క‌ట‌న‌

	 హైకోర్టు  తీర్పు మేరకు 
శాసనసభ నోటిఫికేషన్

	 23.04.2024 నుంచే 
అనర్హత అమలు

	 పదో షెడ్యూల్‌, రాజ్యాంగ 
నిబంధనల ప్రకారం చర్య

	 హైకోర్టు  తీర్పు ఆధారంగా 
శాసనసభ కార్యదర్శి 
రెండ్ల తిరుపతి ఉత్తర్వులు

మణికొండలో 
చెడ్డీ గ్యాంగ్ 
కలకలం

	 అపార్ట్‌‌మెంట్‌‌లోకి 
చొరబడి చోరీకి యత్నం

	 అడ్డు కున్న మహిళపై దాడి 
చేసి పరారీ

	 సీసీ కెమెరాల్లో  ఆరుగురు 
సభ్యుల కదలికలు

	 సోషల్‌‌ మీడియాలో 
వైరల్‌‌గా మారిన 
దృశ్యాలు

	 మూడు ప్రత్యేక 
బృందాలతో నిందితుల 
కోసం గాలింపు

ఈడీ రైడ్‌పై గోప్య‌మెందుకు..?!
	 పొంగులేటి నివాసాలు, 

కార్యాలయాల్లో  
	 సోదాలకు రెండేళ్లు

	 స్వాధీనం చేసుకున్న 
నగదు, పత్రాల వివరాలేవీ

	 దర్యాప్తు  ఏ దశలో 
	 ఉందో చెప్పాలి

	బీ ఆర్‌ఎస్‌ ఎమ్మెల్సీలు, 
ఎమ్మెల్యేల డిమాండ్‌

	 బషీర్‌బాగ్‌లోని ఈడీ 
కార్యాలయం వద్ద 
బీఆర్‌ఎస్‌వీ, 

	బీ ఆర్‌ఎస్‌వై ఆందోళ‌న‌
	 15 రోజుల్లో  సమాధానం 

ఇవ్వాలని డిమాండ్

కాక‌తీయ‌,తెలంగాణ బ్యూరో : మంత్రి 
పొంగులేటి శ్రీనివాసరెడ్డి నివాసాలు, 
కార్యాలయాలు, కుటుంబ సభ్యులు, 
సంబంధిత వ్యాపార సంస్థలకు చెందిన 
ప్రాంతాల్లో  2024 సెప్టెంబర్‌ 27, 28 
తేదీల్లో  నిర్వహించిన ఈడీ సోదాల 
అనంతరం దర్యాప్తు ఏ దశకు చేరిందో 
వెల్లడించాలని బీఆర్‌ఎస్‌ నాయకులు 

డిమాండ్‌ చేశారు. సుమారు 16 ప్రాం-
తాల్లో  ఏకకాలంలో సోదాలు జరిగి 
రెండేళ్లు  పూర్తవుతున్నా.. స్వాధీనం 
చేసుకున్న వస్తువులు, దర్యాప్తులో తీసు -
కున్న చర్యలు, తదుపరి కార్యాచరణపై 
స్పష్టత లేదని ప్రశ్నించారు. సోమవారం 
బషీర్‌బాగ్‌లోని ఈడీ 

ఎస్‌ఐఆర్‌ గో బ్యాక్‌.. 
దేశమంతా ఏకం కావాలి

	 పేదల ఓటు హక్కును తొలగించేందుకే 
ఎస్‌ఐఆర్‌ తీసుకొచ్చారు

	 2029 ఎన్నికల కోసం 
	 13 కోట్ల  ఓట్లు  తొలగించారు

	 తెలంగాణ అభివృద్ధికి ప్రధాని మోదీ 
సహకరించడం లేదు

	డీ లిమిటేషన్‌తో చిన్న 
	 రాష్ట్రా లకు తీవ్ర నష్టం

	 నాణ్యమైన విద్యే 
	 మా ప్రభుత్వ తొలి ప్రాధాన్యత

	 ఢిల్లీలో ‘ది కాన్‌క్లేవ్‌–2026’లో 
ముఖ్యమంత్రి రేవంత్‌రెడ్డి

కాకతీయ, తెలంగాణ బ్యూరో : 

ఢిల్లీలో సోమవారం ప్రతిదిన్‌ మీడియా నెట్‌వర్క్‌, అసోం ఆధ్వర్యం-
లో నిర్వహించిన ‘ది కాన్‌క్లేవ్‌–2026’ కార్యక్రమంలో ముఖ్యమంత్రి 
రేవంత్‌రెడ్డి కేంద్ర ప్రభుత్వం, ఎస్‌ఐఆర్‌, డీలిమిటేషన్‌, తెలంగాణ 
అభివృద్ధి, విద్య, యువతకు ఉపాధి అవకాశాలపై కీలక వ్యాఖ్యలు 
చేశారు. పేదల ఓటు హక్కును తొలగించేందుకే ఎస్‌ఐఆర్‌ను తీసుకొ -
చ్చారని ఆరోపించారు. 2029 ఎన్నికలను దృష్టిలో పెట్టు కుని ఇప్ప-
టికే దేశవ్యాప్తంగా 13 కోట్ల ఓట్లను తొలగించారని, మొత్తంగా 20 
కోట్ల ఓట్లను తొలగించే ప్రయత్నం జరుగుతోందని విమర్శించారు. 
దేశ జనాభా తగ్గనప్పుడు ఓట్ల సంఖ్య మాత్రమే ఎలా తగ్గుతుం దని 
ప్రశ్నించారు. బ్రిటిష్‌ పాలనలో ‘సైమన్‌ గో బ్యాక్‌’ నినాదంతో దేశం 
ఏకమైనట్లే.. ఇప్పుడు ‘ఎస్‌ఐఆర్‌ గో బ్యాక్‌’ అంటూ 

భానుడి 
భగభగలు

కాకతీయ, తెలంగాణ బ్యూరో: 
తెలంగాణ వ్యాప్తంగా సెప్టెంబర్‌లోనే 
అకాల భానుడి భగభగలు మొదలయ్యా -
యి. సాధారణంగా నమోదుకావాల్సిన 
ఉష్ణో గ్రతల కంటే 3 నుంచి 4 డిగ్రీల మేర 
అధికంగా ఉష్ణో గ్రతలు నమోదవుతుం-
డటంతో రాష్ట్ర ప్రజలు ఉక్కపోత, తీవ్ర 
వేడితో అల్లా డుతున్నారు. ఎల్‌ నినో ప్ర -
భావంతో వాతావరణంలో ఊహించని 
మార్పులు చోటుచేసుకుంటున్నాయని, 
పగటి ఉష్ణో గ్రతలు అసాధారణంగా 
పెరుగుతున్నాయని వాతావరణ శాఖ 
అధికారులు స్పష్టం చేశారు. రాష్ట్రంలో -
ని పలు జిల్లా ల్లో  ఉష్ణో గ్రతలు సాధారణ 
స్థా యిని మించి నమోదవుతున్నాయి. 
ప్రధానంగా నిజామాబాద్‌, మహబూ-
బ్‌నగర్‌ జిల్లా ల్లో  గరిష్ఠంగా 35 డిగ్రీల 
సెల్సియస్‌ ఉష్ణో గ్రతలు నమోదయ్యా-
యి. సాధారణం కంటే ఇవి 4 డిగ్రీల 
మేర అధికంగా ఉన్నట్లు  అధికారులు 

పేర్కొన్నారు. ఉమ్మడి ఖమ్మం జిల్లాలో  
34 డిగ్రీల ఉష్ణో గ్రత నమోదైంది. సె -
ప్టెంబర్‌లోనే ఈ స్థా యిలో వేడి కొనసా-
గుతుండటంతో ప్రజలు ఇబ్బందులు 
పడుతున్నారు.
హైదరాబాద్‌లోనూ 
దంచికొడుతున్న ఎండ
రాజధాని హైదరాబాద్‌లోనూ భానుడి 
ప్రతాపం కనిపిస్తోంది. నగరంలో సా -
ధారణంగా నమోదయ్యే 31.8 డిగ్రీల 
సెల్సియస్‌కు బదులుగా ప్రస్తుతం 34 
డిగ్రీలకు ఉష్ణో గ్రత చేరింది. దీంతో 
నగరవాసులు ఉక్కపోత, వేడితో తీవ్ర 
ఇబ్బందులు ఎదుర్కొంటున్నారు. 
పగటి వేళల్లో  బయటకు వెళ్లే ప్రజలు వేడి 
తీవ్రతను ఎదుర్కొంటున్నారు. ప్రస్తుతం 
కనిపిస్తున్న అకాల వేడి తీవ్రత ఇక్కడితో 
ఆగదని వాతావరణ శాఖ అధికారులు 
హెచ్చరించారు. 

	సా ధారణం కంటే 3 నుంచి 4 డిగ్రీలు అధికంగా ఉష్ణో గ్రతలు
	 రాష్ట్రవ్యా ప్తంగా పెరిగిన ఉక్కపోత, తీవ్ర వేడి
	 నిజామాబాద్‌, మహబూబ్‌నగర్‌లో 35 డిగ్రీల గరిష్ఠ  ఉష్ణో గ్రత
	 హైదరాబాద్‌లోనూ 34 డిగ్రీలకు చేరిన ఉష్ణో గ్రత
	 రానున్న 2 రోజుల్లో  మరో 2 డిగ్రీలు పెరిగే అవకాశం

రేవంత్‌కు ఊరట
ఓటుకు నోటు కేసులో

	 కోర్టు  ఆధీనంలో నగదు ఉన్నప్పుడు  
మళ్లీ  జప్తు  చెల్లదన్న ట్రైబ్యునల్

	 జస్టిస్‌ మునీశ్వర్‌నాథ్‌ భండారీ ధర్మాసనం కీలక ఉత్తర్వులు
	 2015 నాటి కేసులో కీలక మలుపు
	 రేవంత్‌తో పాటు మరో ముగ్గు రికి అనుకూల తీర్పు

రూ.50 లక్షల ఈడీ అటాచ్‌మెంట్‌ రద్దు

కాకతీయ, తెలంగాణ బ్యూరో : 

2015 నాటి సంచలనాత్మక ‘ఓటుకు నోటు’ కేసులో ముఖ్యమంత్రి రేవం-
త్‌రెడ్డికి కీలక ఊరట లభించింది. న్యూఢిల్లీలోని స్మగ్లర్స్‌ అండ్‌ ఫారిన్‌ 
ఎక్స్ఛేంజ్‌ మానిప్యులేటర్స్‌ (ఫోర్‌ఫీచర్‌ ఆఫ్‌ ప్రాపర్టీ) అప్పిలేట్‌ ట్రైబ్యునల్‌ 
జస్టిస్‌ మునీశ్వర్‌నాథ్‌ భండారీ నేతృత్వంలో ఈ నెల 14న ఇచ్చిన తీర్పులో 
ఈడీ జారీ చేసిన రూ.50 లక్షల అటాచ్‌మెంట్‌ ధ్రువీకరణ ఉత్తర్వును రద్దు  
చేసింది. ఏసీబీ ఇప్పటికే స్వాధీనం చేసుకున్న రూ.50 లక్షలు ట్రయల్‌ కోర్టు  
ఆధీనంలో ఉన్నందున, అదే మొత్తానికి సమానమైన ఆస్తులను ఈడీ మళ్లీ 
అటాచ్‌ చేయడం చెల్లదని ట్రైబ్యునల్‌ స్పష్టం చేసింది. రేవంత్‌రెడ్డితో పాటు 
వేం కృష్ణ కీర్తన్‌, రుద్ర శివకుమార్‌ ఉదయ్‌ సింహా, బిషప్‌ హ్యారీ సెబాస్టి -
యన్‌లకు కూడా ఈ తీర్పుతో ఊరట లభించింది. ఈడీ అటాచ్‌మెంట్‌ను 
సవాలు చేస్తూ రేవంత్‌రెడ్డి, ఇతరులు ట్రైబ్యునల్‌ను ఆశ్రయించారు. ఏసీబీ 
స్వాధీనం చేసుకున్న అసలు రూ.50 లక్షలు ఇప్పటికే ట్రయల్‌ కోర్టులో  
జమ అయ్యాయని, ఆ నగదు నిందితుల నియంత్రణలో లేదని వారి తరఫు 
న్యాయవాదులు వాదించారు. అందువల్ల ఆ సొమ్మును తరలించడం, బదిలీ 
చేయడం లేదా దాచిపెట్టడం ద్వారా భవిష్యత్‌ జప్తును అడ్డు కునే అవకాశం 
లేదని పేర్కొన్నారు.
ఈడీ అటాచ్‌మెంట్‌పై ట్రైబ్యునల్‌ స్పష్ట త
మనీలాండరింగ్‌ నిరోధక చట్టంలోని సెక్షన్‌ 5(1)(బి) ప్రకారం, నేరం ద్వారా 
వచ్చిన సొమ్మును నిందితులు వ్యవహరించి భవిష్యత్‌లో జప్తు చేయకుండా 
చేసే అవకాశం ఉందన్న పరిస్థితి ఉండాలని ట్రైబ్యునల్‌ పేర్కొంది. ఇక్కడ 
వివాదాస్పద రూ.50 లక్షలు ఇప్పటికే ఏసీబీ 

భూ సమస్యలకు రీసర్వేతోనే శాశ్వత పరిష్కారం
	 భూముల సరిహద్దు లు.. హక్కులకు పక్కా రికార్డు లు
	 ప్రతి భూ పార్సిల్‌‌కు ప్రత్యేక గుర్తింపు
	 జియో కోఆర్డినేట్స్‌‌తో భూముల మ్యాపింగ్
	 టైటిల్ లేని కుటుంబాల సమస్యలు పరిష్కరించాలి
	 భూధార్ కార్డు లతో ధరణి ఇబ్బందులకు చెక్
	రె వెన్యూ శాఖ మంత్రి పొంగులేటి శ్రీనివాసరెడ్డి

కాకతీయ తెలంగాణ బ్యూరో: భూసమస్యల శాశ్వత పరి-
ష్కారానికి రీసర్వేనే ఏకైక మార్గమని రెవెన్యూ శాఖ మంత్రి 
పొంగులేటి శ్రీనివాసరెడ్డి అన్నారు. రైతులకు శాశ్వత ప్ర-
యోజనం కలిగేలా భూసర్వే నిర్వహించాలని అధికారుల-
ను ఆదేశించారు. వనపర్తి కలెక్టరేట్‌‌లో ఇందిరమ్మ ఇళ్లు , 
భూభారతిపై ఉమ్మడి మహబూబ్‌‌నగర్‌‌ జిల్లా  అధికారుల -
తో నిర్వహించిన సమీక్షలో మంత్రి మాట్లా డారు. ఈ కార్య -
క్రమంలో మంత్రులు జూపల్లి కృష్ణారా వు, వాకిటి శ్రీహరి 
పాల్గొన్ నారు. భూభారతి కింద తొలిదశలో ప్రతి జిల్లాలో  
70 రెవెన్యూ గ్రామాల్లో  సర్వే చేపట్టనున్నట్లు  రెవెన్యూ శాఖ 

ఓడినా.. జనసభలోనే నా పోరాటం
	 కేసీఆర్‌ మాటలే స్ఫూర్తిగా.. ప్రజల 

మధ్యే నా ప్రయాణం
	 పట్ట భద్రుల గొంతుకగా 

మూడేళ్లు గా నా పోరాటం
	 నిరుద్యోగం.. యువతను 

పట్టి పీడిస్తు న్న సామాజిక సమస్య
	కాం ట్రాక్ట్‌, ఔట్‌సోర్సింగ్‌ 

ఉద్యోగులకు భరోసా కావాలి
	 జెన్‌జీకి సరైన నాయకుడు కేటీఆర్‌
	 ప్రజలే నా రాజకీయ ఆస్తి.. 

రాబోయే ప్రభుత్వానికి 
	 వారధిగా ఉంటా

	 నల్గొం డ పట్ట భద్రుల నియోజకవర్గ 
బీఆర్ఎస్‌ కాంటెస్టెడ్‌ అభ్యర్థి 
ఏనుగుల రాకేష్‌రెడ్డి

ఎన్నికల్లో  గెలవడం.. ఓడిపోవడం రాజకీయ ప్రయాణంలో సహజమే. కానీ ప్రజల్లో , ప్రజలతో 
ఉండాలి. పోరాడుతూ ముందుకు వెళ్లా లి. ‘గో హెడ్‌ రాకేష్‌’ అంటూ మా అధినేత కేసీఆర్‌ 
చెప్పిన మాటలే నాకు స్ఫూర్తి. గత పట్ట భద్రుల ఎమ్మెల్సీ ఎన్నికల్లో  ఓడిపోయాను. చట్ట సభలో 
అడుగుపెట్టే  అవకాశం రాకపోయినా.. జనసభలో ఉన్నాను. ప్రజలతోనే ఉన్నాను. గత 
మూడేళ్లు గా విద్యార్థి నిరుద్యోగులు, ఉద్యోగులు, ఉపాధ్యాయులు ఇలా అనేక వర్గా ల 
గొంతుకగా పోరాడుతూనే ఉన్నాను. వారి సమస్యలపై ఉద్యమిస్తూ నే ఉన్నాను. ఉమ్మడి 
వరంగల్‌, నల్గొం డ, ఖమ్మం జిల్లాల్లో  ని 34 నియోజకవర్గాల్లో   విస్తృతంగా పర్యటిస్తున్నాను . 
విద్యార్థి నిరుద్యోగులు, ఉద్యోగులు, ఉపాధ్యాయులకు కాంగ్రెస్‌ ప్రభుత్వం ఇచ్చిన హామీల 
అమలు కోసం నిరంతరం పోరాడుతున్నానంంటూ నల్గొం డ పట్ట భద్రుల నియోజకవర్గ 
బీఆర్ఎస్‌ కాంటెస్టెడ్‌ అభ్యర్థి ఏనుగుల రాకేష్‌రెడ్డి అన్నారు. తెలంగాణ డిజిటల్‌ మీడియా 
యూనియన్‌ ప్రతినిధులతో నిర్వహించిన చిట్‌చాట్‌లో ఏనుగుల రాకేష్‌రెడ్డి తన వ్యక్తిగత, 
రాజకీయ అంశాలపై ఆసక్తికర విషయాలను వెల్లడించారు. ఆ వివరాలు ఆయన మాటల్లో నే..4

ఓటుకు నోటు కేసులో రేవంత్‌కు ఊరట
(మొదటిపేజీ తరువాయి)

స్వాధీనంలోకి వెళ్లి కోర్టు  కస్టడీలో ఉన్నందున, నిందితులు ఆ మొత్తాన్ని బదిలీ చేసే 
అవకాశం లేదని తేల్చింది. దీంతో సమాన విలువైన మరో రూ.50 లక్షలను ఈడీ అటాచ్‌ 
చేయడానికి పరిస్థితులు లేవని స్పష్టం చేసింది. ఏసీబీ నమోదు చేసిన కేసును ఆధారంగా 
చేసుకుని ఈడీ మనీలాండరింగ్‌ దర్యాప్తు చేపట్టింది. అనంతరం 2021 మే 25న రూ.50 
లక్షల సమాన మొత్తాన్ని ప్రొవిజనల్‌గా అటాచ్‌ చేసింది. ఈ అటాచ్‌మెంట్‌ను 2022 
ఫిబ్రవరి 8న అడ్జు డికేటింగ్‌ అథారిటీ ధ్రువీకరించింది. ఆ ఉత్తర్వులను సవాలు చేస్తూ 
రేవంత్‌రెడ్డి, ఇతరులు అప్పిలేట్‌ ట్రైబ్యునల్‌ను ఆశ్రయించారు.
2015లో అసలు కేసు ఇలా
2015 మే 31న హైదరాబాద్‌ ఏసీబీ నమోదు చేసిన కేసుతో ‘ఓటుకు నోటు’ వ్యవహారం 
ప్రారంభమైంది. అప్పట్లో  రేవంత్‌రెడ్డి టీడీపీ ఎమ్మెల్యేగా ఉన్నారు. ఎమ్మెల్సీ ఎన్నికల సంద-
ర్భంగా టీడీపీ అభ్యర్థి వేం నరేందర్‌రెడ్డికి అనుకూలంగా ఓటు వేయాలని లేదా ఓటింగ్‌కు 
దూరంగా ఉండాలని నామినేటెడ్‌ ఎమ్మెల్యే ఎల్విస్‌ స్టీఫెన్‌సన్‌ను ప్రలోభపెట్టేందుకు రూ.5 
కోట్ల ఒప్పందంలో భాగంగా రూ.50 లక్షల అడ్వాన్స్‌ ఇవ్వజూపారన్నది ఏసీబీ కేసులోని 
ఆరోపణ. ఏసీబీ ప్రకారం, ఆ వ్యవహారంలో రూ.50 లక్షలు స్వాధీనం చేసుకున్నారు. 
తాజా ట్రైబ్యునల్‌ తీర్పు ఈడీ చేసిన రూ.50 లక్షల అటాచ్‌మెంట్‌కు సంబంధించినదే 
తప్ప, 2015 నాటి ఏసీబీ క్రిమినల్‌ కేసును కొట్టివేసినట్లు  కాదు. అంటే మనీలాండరింగ్‌ 
కేసులో ఈ ప్రత్యేక అటాచ్‌మెంట్‌ ధ్రువీకరణ రద్దయింది. అసలు ‘ఓటుకు నోటు’ కేసు 
విచారణపై ఈ తీర్పు నేరుగా ముగింపు పలకలేదు.
నలుగురి అప్పీళ్ల కు అనుకూలంగా తీర్పు
రేవంత్‌రెడ్డితో పాటు వేం కృష్ణ కీర్తన్‌, రుద్ర శివకుమార్‌ ఉదయ్‌ సింహా, బిషప్‌ హ్యారీ 
సెబాస్టియన్‌లు దాఖలు చేసిన అప్పీళ్లను ట్రైబ్యునల్‌ అనుకూలంగా పరిష్కరించింది. 
ఇప్పటికే కోర్టు  ఆధీనంలో ఉన్న నగదుకు సమాన మొత్తాన్ని మళ్లీ అటాచ్‌ చేయాల్సిన 
అవసరం లేదన్న న్యాయపరమైన అంశమే తీర్పులో కీలకంగా నిలిచింది. సెప్టెంబర్‌ 14న 
వెలువడిన ఈ తీర్పు.. సెప్టెంబర్‌ 28న వెలుగులోకి రావడంతో తెలంగాణ రాజకీయాల్లో  
‘ఓటుకు నోటు’ కేసు మరోసారి చర్చనీయాంశమైంది.

భూ సమస్యలకు రీసర్వేతోనే శాశ్వత పరిష్కారం
(మొదటిపేజీ తరువాయి)

మంత్రి పొంగులేటి శ్రీనివాసరెడ్డి తెలిపారు. నక్షాలు లేని 413 రెవెన్యూ గ్రామాల్లోనూ  
దశలవారీగా భూసర్వే నిర్వహిస్తున్నట్లు  చెప్పారు. ప్రతి భూ పార్సిల్‌‌కు ప్రత్యేక గుర్తింపు 
కల్పించి, జియో కోఆర్డినేట్స్‌‌తో మ్యాపింగ్‌‌ చేయాలని నిర్ణయించినట్లు  పేర్కొన్నారు.
ధరణి ఇబ్బందులు తొలగించడమే లక్ష్యం
భూధార్‌‌ కార్డు లు అందించడం ద్వారా ధరణి సమస్యలకు పరిష్కారం చూపడమే లక్ష్య-
మని మంత్రి పొంగులేటి శ్రీనివాసరెడ్డి అన్నారు. భూసర్వే కోసం అత్యాధునిక రోవర్లను 
సమకూరుస్తున్నట్లు  తెలిపారు. వేలాది మంది సర్వేయర్లకు లైసెన్సులు మంజూరు చేసి 
సర్వే ప్రక్రియను వేగవంతం చేస్తున్నట్లు  వివరించారు. రైతులకు భవిష్యత్తులో భూహక్కు -
లకు సంబంధించి ఇబ్బందులు తలెత్తకుండా సమగ్రంగా సర్వే చేయాలని సూచించారు. 
టైటిల్‌‌ లేని కుటుంబాల సమస్యలను పరిష్కరించేందుకు చర్యలు తీసుకోవాలని అధికా -
రులను మంత్రి పొంగులేటి శ్రీనివాసరెడ్డి ఆదేశించారు. సాదాబైనామాలు, భూ హద్దు ల 
వివాదాలను సమగ్ర సర్వే ద్వారా పరిష్కరించాలని చెప్పారు. పాత రికార్డుల్లోని   లోపాలు, 
అబాదీ ఆస్తులకు సంబంధించిన సమస్యలను కూడా సర్వే ద్వారా పరిష్కరించాలన్నారు. 
గ్రామాల్లో  ఇళ్ల స్థలాలు, అబాదీ ఆస్తులకు విస్తీర్ణం, హద్దు లతో కూడిన మ్యాపింగ్‌‌ చేప -
ట్టా లని అధికారులకు సూచించారు. భూముల హక్కులు, హద్దు లు స్పష్టంగా నమోద-
య్యేలా సర్వే ప్రక్రియను పకడ్బందీగా నిర్వహించాలని మంత్రి పొంగులేటి శ్రీనివాసరెడ్డి 
ఆదేశించారు.

భానుడి భగభగలు
(మొదటిపేజీ తరువాయి)
రానున్న 2 రోజుల్లో  ఉష్ణోగ్ర తలు మరో 2 డిగ్రీల మేర పెరిగే అవకాశం ఉందని తెలిపారు. 
ఎల్‌ నినో ప్రభావంతోనే ఈ తరహా అసాధారణ వాతావరణ మార్పులు చోటుచేసుకుం -
టున్నాయని వివరించారు. ప్రజలు ముందస్తు జాగ్రత్తలు తీసుకోవాలని, ముఖ్యంగా 
మధ్యాహ్న సమయంలో అనవసరంగా బయటకు వెళ్లకుండా అప్రమత్తంగా ఉండాలని 
సూచించారు.

కేసీఆర్‌ ఫామ్‌హౌస్‌లో కాదు.. 
ప్రజల గుండెల్లో  ఉన్నారు

	 ప్రజల్లో  ఆయనపై ఉన్న అభిమానం మరోసారి స్పష్ట మైంది
	 భూపాలపల్లి మాజీ ఎమ్మెల్యే గండ్ర వెంకటరమణారెడ్డి 
	 పార్టీ నేత‌లు, కార్య‌క‌ర్త‌ల‌తో క‌లిసి సినిమాను వీక్షించిన మాజీ ఎమ్మెల్యే

కాకతీయ, భూపాలపల్లి : మాజీ 
ముఖ్యమంత్రి కేసీఆర్‌ ఫామ్‌హౌ -
స్‌లో లేరని, ప్రజల గుండెల్లో  
ఉన్నారని భూపాలపల్లి మాజీ 
ఎమ్మెల్యే గండ్ర వెంకటరమణా -
రెడ్డి అన్నారు. భూపాలపల్లి పట్ట -
ణంలోని ఆనంద్‌ థియేటర్‌లో 
ప్రదర్శితమవుతున్న ‘ది ప్యారడైజ్‌’ సినిమాను సోమవారం బీఆర్‌ఎస్‌ నాయకులు, కార్య -
కర్తలతో కలిసి ఆయన వీక్షించారు. సినిమా ప్రదర్శన సందర్భంగా కార్యకర్తలతో కలిసి 
సరదాగా గడిపారు. సినిమాలో కేసీఆర్‌ పాత్ర తెరపై కనిపించిన సమయంలో ప్రేక్షకులు, 
అభిమానులు పెద్ద ఎత్తున కేరింతలు కొట్టారు . ఈ సందర్భంగా గండ్ర వెంకటరమణారెడ్డి 
మాట్లాడు తూ కేసీఆర్‌పై ప్రజలకు, తెలంగాణ సమాజానికి ఉన్న అభిమానం ఏ స్థాయి లో 
ఉందో థియేటర్‌లో వినిపించిన కేరింతలే చెబుతున్నాయన్నారు. కేసీఆర్‌ పాత్రకు ప్రేక్ష -
కుల నుంచి వచ్చిన స్పందన ప్రజల్లో  ఆయనపై ఉన్న అనుబంధం, అభిమానాన్ని తెలియ-
జేస్తోందన్నారు. అలాగే కాంగ్రెస్‌ పాలనపై ప్రజల్లో  అవిశ్వాసం ఏర్పడిందని పేర్కొన్నారు. 
కార్యక్రమంలో బీఆర్‌ఎస్‌ నాయకులు, కార్యకర్తలు, అభిమానులు పాల్గొ న్నారు.

ప్రతి పట్ట భద్రుడు ఓటరుగా 
నమోదు చేసుకోవాలి

	 గ్రాడ్యుయేట్‌ ఎమ్మెల్సీ ఎన్నికల్లో  ప్రతి ఓటు కీలకం
	 నిర్ణీత గడువులోగా దరఖాస్తు  ప్రక్రియ పూర్తి చేయాలి
	 బీఆర్‌ఎస్‌ వర్కింగ్‌ ప్రెసిడెంట్‌ కేటీఆర్‌

కాకతీయ, తెలంగాణ బ్యూరో : త్వరలో 
జరగనున్న గ్రాడ్యుయేట్‌ ఎమ్మెల్సీ 
ఎన్నికల్లో  అర్హు లైన ప్రతి పట్టభద్రుడు 
ఓటరుగా నమోదు చేసుకోవాలని 
బీఆర్‌ఎస్‌ వర్కింగ్‌ ప్రెసిడెంట్‌ కేటీఆర్‌ 
పిలుపునిచ్చారు. సోమవారం హైదరా-
బాద్‌లో ఆయన తన ఓటును నమోదు 
చేసుకున్నారు. ఈ సందర్భంగా మా -
ట్లాడు తూ ఎన్నికలు జరగనున్న 2 గ్రా-
డ్యుయేట్‌ ఎమ్మెల్సీ నియోజకవర్గాల్లోని   
అర్హు లైన పట్టభద్రులు తప్పనిసరిగా 
ఓటరుగా నమోదు చేసుకోవాలని 
కోరారు. అర్హత కలిగిన ప్రతి పట్టభద్రు -
డు దరఖాస్తు ఫారాన్ని పూర్తి చేసి నిర్ణీత గడువులోగా నమోదు ప్రక్రియను పూర్తి చేయాలని 
సూచించారు. గ్రాడ్యుయేట్‌ ఎమ్మెల్సీ ఎన్నికల్లో  ప్రతి ఓటు కీలకమని, అర్హు లైన ప్రతి 
ఒక్కరూ ఓటు హక్కును నమోదు చేసుకుని ప్రజాస్వామ్య ప్రక్రియలో భాగస్వాములు 
కావాలని అన్నారు. ప్రస్తుతం 2 గ్రాడ్యుయేట్‌ నియోజకవర్గా లకు కొత్త ఓటర్ల జాబితా 
తయారీ ప్రక్రియ ప్రారంభమైంది. ఎన్నికలు జరగనున్న 2 నియోజకవర్గా ల పరిధిలోని 
బీఆర్‌ఎస్‌ నాయకులు, కార్యకర్తలు కూడా తమ ఓటు నమోదును త్వరగా పూర్తి చేసుకో -
వాలని కేటీఆర్‌ సూచించారు. కుటుంబ సభ్యులు, స్నేహితులు, తమ పరిధిలోని అర్హు లైన 
పట్టభద్రులకు ఓటరు నమోదుపై అవగాహన కల్పించాలని, పార్టీ శ్రేణులు సమన్వయం-
తో ఈ ప్రక్రియకు ప్రాధాన్యత ఇవ్వాలని కోరారు.

(మొదటిపేజీ తరువాయి)
దేశమంతా ఏకం కావాల్సిన సమయం 
వచ్చిందన్నారు.
నెహ్రూ విద్యకు ప్రాధాన్యమిచ్చారు
దేశానికి స్వాతంత్యరం వచ్చిన తొలినాళ్లలో 
పండిట్‌‌ జవహర్‌‌లాల్‌‌ నెహ్రూ విద్యకు 
అత్యధిక ప్రాధాన్యత ఇచ్చారని రేవంత్‌‌రెడ్డి 
గుర్తుచేశారు. సాగునీటి ప్రాజెక్టు లను ప్రారం -
భించి దేశ అభివృద్ధికి పునాదులు వేశారని 
పేర్కొన్నారు. ప్రస్తుత పరిస్థితుల్లో  పిల్లలకు 
నాణ్యమైన విద్యతోపాటు పోషకాహారం అం-
దించాల్సిన అవసరం ఉందన్నారు. చదువు 
వల్లే డాక్టర్‌‌ బీఆర్‌‌ అంబేద్కర్‌‌ రాజ్యాంగాన్ని 
రచించే స్థాయి కి చేరుకున్నారని, మన్మోహ-
న్‌‌సింగ్‌‌ ప్రధానిగా, అబ్దుల్‌‌  కలాం రాష్ట్రపతి-
గా ఎదిగారని వివరించారు. తెలంగాణలో 
నాణ్యమైన విద్యను అందించడమే తమ ప్రభు -

త్వ తొలి ప్రాధాన్యత అని చెప్పారు. ప్రైవేటు 
విద్యాసంస్థలకు దీటుగా ప్రభుత్వ పాఠశాల-
లను తీర్చిదిద్దు తున్నామని తెలిపారు. నర్సరీ 
నుంచి 12వ తరగతి వరకు విద్యపై ప్రత్యేక 
దృష్టి సారిస్తుండగా.. ఆ తర్వాత విద్యార్థు ల-
కు నైపుణ్య శిక్షణ అందించేందుకు చర్యలు 
చేపట్టా మన్నారు.
స్కిల్స్‌‌తో ప్రపంచ ఉద్యోగాలు
యువతకు నైపుణ్యాలను అందించేందుకే 
యంగ్‌‌ ఇండియా స్కిల్స్‌‌ యూనివర్సిటీని 
ఏర్పాటు చేశామని సీఎం తెలిపారు. ఆనంద్‌‌ 
మహీంద్రాను దాని బోర్డు  చైర్మన్‌‌గా నియ-
మించామని చెప్పారు. ఐటీఐలను ఏటీసీలు -
గా అప్‌‌గ్రేడ్‌‌ చేసి, టాటా గ్రూప్‌‌తో ఒప్పందం 
చేసుకుని యువతకు శిక్షణ అందిస్తున్నామని 
వివరించారు. భవిష్యత్తులో బ్లూ కాలర్‌‌ ఉద్యో -
గాలకు ప్రపంచవ్యాప్తంగా డిమాండ్‌‌ పెరు-

గుతుందని రేవంత్‌‌రెడ్డి అభిప్రాయపడ్డారు . 
జపాన్‌‌, జర్మనీ, దక్షిణ కొరియా వంటి దేశాల్లో  
పెద్దఎత్తున ఉపాధి అవకాశాలు ఉన్నాయని 
చెప్పారు. తెలంగాణ యువత జర్మన్‌‌, జపనీస్‌‌ 
భాషలను నేర్చుకుంటే ఆయా దేశాల్లో  
మెరుగైన ఉద్యోగ అవకాశాలను అందిపు-
చ్చుకోవచ్చన్నారు. గుజరాత్‌‌ ముఖ్యమంత్రిగా 
మోదీ పనిచేసిన సమయంలో రాష్ట్ర అభివృద్ధి 
విషయంలో అప్పటి ప్రధాని మన్మోహన్‌‌సింగ్‌‌ 
సహకరించారని రేవంత్‌‌రెడ్డి పేర్కొన్నారు. 
కానీ ప్రస్తుతం ప్రధాని మోదీ తెలంగాణ అభి-
వృద్ధికి సహకరించడం లేదని విమర్శించారు. 
తెలంగాణ రీజినల్‌‌ రింగ్‌‌ రోడ్డు కు టెండర్లు  
పిలిచే సమయానికి కేంద్రం అనుమతులను 
అడ్డుకుం దని ఆరోపించారు. ఇది ఉత్తరాది 
వర్సెస్‌‌ దక్షిణాది సమస్య కాదని.. గుజరాత్‌‌ 
వర్సెస్‌‌ మొత్తం దేశం అన్నట్లు గా పరిస్థితి 

తయారైందని వ్యాఖ్యానించారు. ఉత్తరప్రదేశ్‌‌ 
నుంచి ప్రాతినిధ్యం వహిస్తున్న ప్రధాని మోదీ 
నిధులను మాత్రం గుజరాత్‌‌కు తరలిస్తున్నా-
రని ఆరోపించారు. డీలిమిటేషన్‌‌లో జనాభా 
ప్రాతిపదికన పార్లమెంట్‌‌ స్థానా లను పెంచితే 
పెద్ద రాష్ట్రా లకు ఎక్కువ ప్రయోజనం కలుగు-
తుందని, చిన్న రాష్ట్రా లు నష్టపోతాయని రేవం -
త్‌‌రెడ్డి ఆందోళన వ్యక్తం చేశారు.
పేదల వైపు మేం.. సంపన్నుల వైపు బీజేపీ
మతపరమైన నినాదాల విషయంలోనూ 
బీజేపీ వైఖరిని రేవంత్‌‌రెడ్డి విమర్శించారు. 
తాము ‘హర హర మహాదేవ్‌‌’ అని అంటే 
బీజేపీకి నచ్చడం లేదని, వారు ‘జై శ్రీరామ్‌‌’ 
అనడానికే మొగ్గు  చూపుతున్నారని వ్యాఖ్యా-
నించారు. తాము పేదల పక్షాన నిలబడితే.. 
బీజేపీ సంపన్నుల పక్షాన నిలుస్తోందని 
విమర్శించారు. పేదల ఓటు హక్కును తొ -

లగించేందుకే ఎస్‌‌ఐఆర్‌‌ను తీసుకొచ్చారని 
ఆరోపించారు. బ్రిటిషర్లు  సైమన్‌‌ కమిషన్‌‌ను 
తీసుకొచ్చినట్లు గా ప్రధాని మోదీ ఎన్నికల 
కమిషన్‌‌ను ఉపయోగించుకుంటున్నారని 
తీవ్ర వ్యాఖ్యలు చేశారు. తనకు వ్యతిరేకంగా 
ఉన్న ఓట్లను తొలగించే ప్రయత్నం జరుగు-
తోందని ఆరోపించారు. ఎన్నికల ప్రక్రియకు 
సంబంధించిన అధికారాలన్నీ ఢిల్లీలో ప్రధాన 
ఎన్నికల కమిషనర్‌‌ జ్ఞా నేశ్‌‌కుమార్‌‌ వద్ద కేం-
ద్రీకరించారని రేవంత్‌‌రెడ్డి పేర్కొన్నారు. 
అలా అయితే బీఎల్‌‌ఏలు, బీఎల్‌‌ఓలు, కలె -
క్టర్లు  ఎందుకని ప్రశ్నించారు. దేశ జనాభా 
తగ్గకుండానే ఓట్లు  ఎలా తగ్గు తున్నాయని 
నిలదీశారు. సైమన్‌‌ కమిషన్‌‌కు వ్యతిరేకంగా 
దేశ ప్రజలు ఏకమైన చరిత్రను గుర్తుచేస్తూ.. 
‘ఎస్‌‌ఐఆర్‌‌ గో బ్యాక్‌‌’ నినాదంతో దేశమంతా 
ఏకం కావాలని పిలుపునిచ్చారు.

(మొదటిపేజీ తరువాయి)
కార్యాలయం వద్ద బీఆర్‌ఎస్‌వీ, బీఆర్‌ఎస్‌వై 
ఆధ్వర్యంలో ఆందోళన నిర్వహించి అధికా -
రులకు వినతిపత్రం అందించారు.  
ఈడీ కార్యాలయం వద్ద ఉద్రిక్తత
బీఆర్‌ఎస్‌ ఎమ్మెల్సీలు శంబీపూర్‌ రాజు, 
నవీన్‌ రెడ్డి, ఎమ్మెల్యేలు వివేకానంద్‌ గౌడ్‌, 
సంజయ్‌, పార్టీ సీనియర్‌ నాయకులు 
తలసాని సాయి, బీఆర్‌ఎస్‌వీ రాష్ట్ర అధ్యక్షు -
డు గెల్లు  శ్రీనివాస్‌ యాదవ్‌ తదితరులు ఈ 
కార్యక్రమంలో పాల్గొ న్నారు. ఈడీ కార్యాల-
యంలోకి వెళ్లి అధికారులకు వినతిపత్రం 
అందించేందుకు ప్రయత్నించిన నాయకు-
లను పోలీసులు తొలుత అడ్డు కున్నారు. 
దీంతో బీఆర్‌ఎస్‌ శ్రేణులు కార్యాలయం 
ఎదుట నిరసనకు దిగాయి. అనంతరం ప్రతి-
నిధి బృందాన్ని అధికారులను కలిసేందుకు 

పోలీసులు అనుమతించారు. దీంతో ఈడీ 
డిప్యూటీ డైరెక్టర్‌ స్వాతిని కలిసి వినతిపత్రం 
అందించారు.  
16 ప్రాంతాల్లో  సోదాలు.. 
2024 సెప్టెంబర్‌లో జరిగిన సోదాల్లో  
16 బృందాలు ఏకకాలంలో రంగంలోకి 
దిగినట్లు  అప్పటి నివేదికలు పేర్కొన్నాయి. 
మంత్రి నివాసాలు, కార్యాలయాలతో పాటు 
రాఘవ కన్‌స్ట్రక్షన్స్‌ అండ్‌ ఇన్‌ఫ్రా, కుటుంబ 
సభ్యులకు సంబంధించిన ఇతర ప్రాంతాల్లో -
నూ సోదాలు జరిగినట్లు  వెల్లడైంది. సోదాల 
సందర్భంగా నగదు లెక్కింపు యంత్రాలను 
సైతం తీసుకెళ్లా రని బీఆర్‌ఎస్‌ నాయకులు 

పేర్కొన్నారు. నగదు, పత్రాలు, డిజిటల్‌ 
పరికరాలు, బ్యాంకు ఖాతాలకు సంబంధిం -
చిన సమాచారం ఏ మేరకు స్వాధీనం చేసు -
కున్నారు? వాటిపై ఇప్పటివరకు ఎలాంటి 
చర్యలు తీసుకున్నారు? ఎవరికి నోటీసులు 
లేదా సమన్లు  జారీ చేశారు? దర్యాప్తు 
ప్రాసిక్యూషన్‌ ఫిర్యాదు దశకు చేరిందా? 
స్వాధీనం చేసుకున్న వస్తువుల ప్రస్తుత స్థితి 
ఏమిటి? అనే అంశాలపై స్పష్టత ఇవ్వాలని 
కోరారు.
15 రోజుల్లో గా సమాధానం ఇవ్వాలి
సోదాలకు రెండేళ్లు  పూర్తవుతున్న నే-
పథ్యంలో దర్యాప్తు ఏ దశలో ఉందో 

ప్రజలకు స్పష్టత ఇవ్వాలని బీఆర్‌ఎస్‌ 
నాయకులు డిమాండ్‌ చేశారు. దర్యాప్తు 
కొనసాగుతున్నట్లయితే తదుపరి చర్యలకు 
సంబంధించి గడువు లేదా ప్రస్తుత దశను 
వెల్లడించాలని కోరారు. 15 రోజుల్లో గా 
సమగ్ర వివరాలు ఇవ్వాలని ఈడీకి విజ్ఞప్తి 
చేశారు. చట్టం అందరికీ సమానంగా 
వర్తించాలన్నదే తమ అభిప్రాయమని, ప్ర -
జలకు సంబంధించిన కేసుల దర్యాప్తు పు -
రోగతిపై సంబంధిత సంస్థలు పారదర్శకం -
గా వ్యవహరించాల్సిన అవసరం ఉందని 
పేర్కొన్నారు. బీఆర్‌ఎస్‌ నాయకులు చేసిన 
దర్యాప్తు ఆలస్యం, స్వాధీనం చేసుకున్న 

వస్తువులు, నోటీసులు, తదుపరి చర్యలపై 
ప్రశ్నలను వార్తలో వారి డిమాండ్లు గానే 
ఉంచాను. ఈడీ అధికారికంగా ఏం 
స్వాధీనం చేసుకుంది. నరసాపూర్‌-కొడం-
గల్‌ లిఫ్ట్‌ ఇరిగేషన్‌ స్కీమ్‌, వాటింగప-
ల్లి ఎఫ్‌ఐఆర్‌, కొత్వాల్‌గూడ-మనసా 
హిల్స్‌కు సంబంధించిన అంశాలను 
కూడా బీఆర్‌ఎస్‌ నాయకులు తమ వినతి-
పత్రంలో ప్రస్తావించారు. ఈ వ్యవహారా-
ల్లో  దర్యాప్తు ప్రస్తుత స్థితి ఏమిటో, ఇప్పటి-
వరకు ఎలాంటి చర్యలు తీసుకున్నారో, 
ఇంకా ఎలాంటి చర్యలు చేపట్టనున్నారో 
వెల్లడించాలని కోరారు. 2024 సోదాల 
సమయంలో రాఘవ కన్‌స్ట్రక్షన్స్‌కు నా-
రాయణపేట-కొడంగల్‌ లిఫ్ట్‌ ఇరిగేషన్‌ 
ప్యాకేజీ పనులు లభించినట్లు  అప్పటి నివే -
దికలు పేర్కొన్నాయి.

	రా యపర్తి మండలంలో 
భయాందోళన

	గుం పులుగా సంచారం.. 
మహిళలు, చిన్నారులు, వృద్ధు ల్లో  
ఆందోళన

	 అధికారుల నిర్లక్ష్యంపై  
ప్రజల ఆగ్రహం

కాకతీయ, రాయపర్తి: రాయపర్తి 
మండలంలో వీధి కుక్కల బెడద తీవ్రరూ-
పం దాల్చింది. మండల కేంద్రంతో పాటు 
ఆయా గ్రామాల్లో  ప్రధాన రహదారులు, రద్దీ 
కూడళ్లలో కుక్కలు గుంపులు గుంపులుగా 
సంచరిస్తూ ప్రజలను భయాందోళనకు గురి -
చేస్తున్నాయి. ఇటీవల చిన్నారులు, వృద్ధు లపై 
కుక్కలు దాడి చేసి గాయపరిచిన ఘటనలు చో-
టుచేసుకోవడంతో ప్రజలు ఆందోళన వ్యక్తం 
చేస్తున్నారు. మహిళలు, చిన్నారులు, వృద్ధు లు 
బయటకు రావాలంటేనే భయపడాల్సిన పరి -
స్థితి నెలకొందని స్థాని కులు చెబుతున్నారు. 
కుక్కలు అకస్మాత్తుగా ద్విచక్ర వాహనాలకు 

అడ్డురా వడంతో వాటిని తప్పించబోయి 
వాహనదారులు కిందపడుతున్నారని వాపో-
తున్నారు. ముఖ్యంగా రాత్రి, వేకువజామున 
ద్విచక్ర వాహనాలు, ఆటోలను కుక్కల 
గుంపులు వెంబడిస్తున్నాయని తెలిపారు. 
చిన్నారులు, వృద్ధు లు కుక్కకాటుకు గుర -
వుతున్నా పంచాయతీ, పశుసంవర్ధక శాఖ 
అధికారులు పట్టించుకోవడం లేదని ప్రజలు 
ఆగ్రహం వ్యక్తం చేస్తున్నారు. వీధి కుక్కలకు 

టీకాలు, ఎబీసీ శస్త్రచికిత్సలు చేపట్టా లని 
కోరుతున్నారు. రహదారిపైకి వెళ్లా లంటేనే 
ప్రాణాలు అరచేతిలో పెట్టు కోవాల్సిన పరిస్థితి 
వచ్చిందని రాయపర్తి నివాసి పీరని రవీందర్‌ 
అన్నారు. ప్రతి వీధిలో కుక్కలు గుంపులుగా 
తిరుగుతున్నాయని, చిన్నారులు, వృద్ధు లపై 
దాడులు జరుగుతున్నాయని తెలిపారు. అధి -
కారులు వెంటనే స్పందించి వీధి కుక్కల నివా-
రణకు చర్యలు చేపట్టా లని కోరారు.

రహదారులపై వీధి కుక్కల స్వైర విహారందానం నాగేందర్ ఎమ్మెల్యే సభ్యత్వం రద్దు
	 ఖైరతాబాద్ అసెంబ్లీ  స్థా నం ఖాళీగా ఉన్న‌‌ట్లు  ప్ర‌‌క‌‌ట‌‌న‌‌
	 హైకోర్టు  తీర్పు మేరకు శాసనసభ నోటిఫికేషన్
	 23.04.2024 నుంచే అనర్హత అమలు
	 పదో షెడ్యూల్‌‌, రాజ్యాంగ నిబంధనల ప్రకారం చర్య
	 హైకోర్టు  తీర్పు ఆధారంగా శాసనసభ 

	 కార్యదర్శి రెండ్ల తిరుపతి ఉత్తర్వులు
కాక‌‌తీయ‌‌,తెలంగాణ బ్యూరో : ఖైరతాబాద్‌‌ అసెంబ్లీ నియోజకవర్గం నుంచి ఎన్నికైన 
దానం నాగేందర్‌‌ ఎమ్మెల్యే సభ్యత్వం రద్దయింది. తెలంగాణ హైకోర్టు  సెప్టెంబర్‌‌ 18న 
ఇచ్చిన తీర్పు మేరకు ఆయనను శాసనసభ సభ్యత్వానికి అనర్హు డిగా ప్రకటిస్తూ తెలంగాణ 
శాసనసభ కార్యదర్శి రెండ్ల తిరుపతి శనివారం గెజిట్‌‌ నోటిఫికేషన్‌‌ జారీ చేశారు. దానం 
నాగేందర్‌‌ సభ్యత్వం 23.04.2024 నుంచి అమల్లో కి వచ్చే విధంగా రద్దయినట్లు  నోటిఫి -
కేషన్‌‌లో స్పష్టం చేశారు. హైకోర్టు  డబ్ల్ యూపీ నంబర్లు  8409, 8647/2026లో సెప్టెంబర్‌‌ 
18న ఇచ్చిన తీర్పును అనుసరించి ఈ నోటిఫికేషన్‌‌ జారీ చేసినట్లు  శాసనసభ పేర్కొంది. 
60 ఖైరతాబాద్‌‌ అసెంబ్లీ నియోజకవర్గం నుంచి తెలంగాణ శాసనసభకు ఎన్నికైన దానం 
నాగేందర్‌‌ పదో షెడ్యూల్‌‌లోని పేరా 2(1)(ఏ)తో పాటు రాజ్యాంగంలోని ఆర్టికల్‌‌ 191(2) 
ప్రకారం సభ్యత్వానికి అనర్హు డిగా నిలిచినట్లు  గెజిట్‌‌లో పేర్కొన్నారు.
23.04.2024 నుంచే అమల్లో కి
దానం నాగేందర్‌‌ సభ్యత్వానికి సంబంధించిన అనర్హత 23.04.2024 నుంచి 
అమల్లో కి వచ్చినట్లు  నోటిఫికేషన్‌‌లో స్పష్టం చేశారు. అదే తేదీ నుంచి ఖైరతాబాద్‌‌ 
అసెంబ్లీ నియోజకవర్గ శాసనసభ స్థా నం ఖాళీగా ఉన్నట్లు  ప్రకటించారు. ఈ మేరకు 
తెలంగాణ రాజ్య శాసనసభ అధికారిక గెజిట్‌‌లో ప్రకటన వెలువడింది. శనివారం 
హైదరాబాద్‌‌లో విడుదలైన తెలంగాణ రాజపత్రము ప్రత్యేక సంచికలో ఈ ప్రకటనను 
ప్రచురించారు. సీ.నెం.210/శాసన/2026గా జారీ చేసిన నోటిఫికేషన్‌‌పై శాసనసభ 
కార్యదర్శి రెండ్ల తిరుపతి సంతకం చేశారు. హైకోర్టు  తీర్పు ఆధారంగా సభ్యత్వ అన-
ర్హత, నియోజకవర్గ స్థా నం ఖాళీపై శాసనసభ అధికారికంగా ప్రకటన చేయడంతో 
ఖైరతాబాద్‌‌ స్థానాని కి సంబంధించిన తదుపరి ఎన్నికల ప్రక్రియకు ఈ నోటిఫికేషన్‌‌ 
కీలక ఆధారంగా నిలవనుంది.

మణికొండలో చెడ్డీ  గ్యాంగ్ కలకలం
	 అపార్ట్‌‌మెంట్‌‌లోకి చొరబడి చోరీకి యత్నం
	 అడ్డు కున్న మహిళపై దాడి చేసి పరారీ
	 సీసీ కెమెరాల్లో  ఆరుగురు సభ్యుల కదలికలు
	 సోషల్‌‌ మీడియాలో వైరల్‌‌గా మారిన దృశ్యాలు
	 మూడు ప్రత్యేక బృందాలతో నిందితుల కోసం గాలింపు

కాక‌‌తీయ‌‌,తెలంగాణ బ్యూరో : మణికొండలోని ఓ అపార్ట్‌‌మెంట్‌‌లోకి తెల్లవారుజామున 
చెడ్డీ గ్యాంగ్‌‌ సభ్యులు చొరబడి చోరీకి పాల్పడిన ఘటన కలకలం రేపింది. నివాసంలోకి 
చొరబడి దొంగతనానికి యత్నిస్తుండగా ఓ మహిళ వారిని అడ్డు కునేందుకు ప్రయత్నిం -
చింది. దీంతో దుండగులు ఆమెపై దాడి చేసి అక్కడి నుంచి పరారైనట్లు  సమాచారం. అపా -
ర్ట్‌‌మెంట్‌‌లోని ఓ బ్లా క్‌‌లో ఆరుగురు వ్యక్తులు సంచరిస్తున్న దృశ్యాలు సీసీ కెమెరాల్లో  నమో-
దయ్యాయి. ఈ దృశ్యాలు సోషల్‌‌ మీడియాలో వైరల్‌‌ కావడంతో స్థాని కుల్లో  ఆందోళన 
నెలకొంది. అపార్ట్‌‌మెంట్‌‌లోకి ప్రవేశించిన ఆరుగురు సభ్యులు ఒక బ్లా క్‌‌లో సంచరిస్తున్న 
దృశ్యాలు సీసీ కెమెరాల్లో  రికార్డయ్యాయి. తెల్లవారుజామున చోటుచేసుకున్న ఘటన 
కావడంతో అపార్ట్‌‌మెంట్‌‌ వాసుల్లో  భయాందోళన వ్యక్తమవుతోంది. మహిళను అడ్డు కుని 
దాడి చేసిన అనంతరం దుండగులు అక్కడి నుంచి పరారైనట్లు  సమాచారం. ఘటనపై 
సమాచారం అందుకున్న నార్సింగి పోలీసులు కేసు నమోదు చేసి దర్యాప్తు ప్రారంభించా -
రు. నిందితులను గుర్తించి పట్టు కునేందుకు మూడు ప్రత్యేక బృందాలను ఏర్పాటు చేసి 
గాలింపు చర్యలు చేపట్టారు . సీసీ కెమెరాల్లో  నమోదైన దృశ్యాలను పరిశీలిస్తూ ముఠా 
కదలికలపై ఆరా తీస్తున్నారు.
సెక్యూరిటీ గార్డు ల పాత్రపైనా విచారణ
అంతర్రాష్ట్ర దొంగల ముఠాగా భావిస్తున్న ఈ గ్యాంగ్‌‌కు స్థాని క సెక్యూరిటీ గార్డు లతో 
ఏమైనా సంబంధాలు ఉన్నాయా అనే కోణంలోనూ పోలీసులు విచారణ జరుపుతున్నారు. 
అపార్ట్‌‌మెంట్‌‌లోకి దుండగులు ఎలా ప్రవేశించారు, చోరీకి ముందు ఎలాంటి కదలికలు 
సాగించారు అనే అంశాలపై వివరాలు సేకరిస్తున్నారు. నిందితులను త్వరగా గుర్తించేం -
దుకు పోలీసులు దర్యాప్తును ముమ్మరం చేశారు.

ఎస్‌ఐఆర్‌ గో బ్యాక్‌.. దేశమంతా ఏకం కావాలి

	 సొంత నిధులతో రూ.10 వేల 
విలువైన విద్యాసామగ్రి అందజేత

	 పేద విద్యార్థు లకు అండగా 
నిలిచిన తహసీల్దా ర్‌

	 గీసుకొండ మండల మెజిస్ట్రేట్‌ 
తహసీల్దా ర్‌ ఎం.డి. రియాజుద్దీన్‌

కాకతీయ, గీసుకొండ : 16 ఏళ్ల విరామం 
అనంతరం పునఃప్రారంభమైన ప్రభుత్వ 
పాఠశాలలో చదువుతున్న విద్యార్థు లకు 
గీసుకొండ మండల మెజిస్ట్రేట్‌, తహసీల్దార్‌  
ఎం.డి. రియాజుద్దీన్‌ తనవంతు సహాయం 
అందించారు. కొమ్మాల రెవెన్యూ పరిధిలోని 
సూర్యతండా ప్రభుత్వ పాఠశాలను ఇటీవల 
సందర్శించిన ఆయన.. పేద కుటుంబాలకు 
చెందిన విద్యార్థు ల వద్ద పాఠశాల బ్యాగులు, 
నోట్‌బుక్స్‌, కంపాస్‌ బాక్సులు తదితర విద్యా -
సామగ్రి లేకపోవడాన్ని గమనించారు. దీంతో 
స్పందించిన తహసీల్దార్‌  తన సొంత నిధులతో 
సుమారు రూ.10 వేల వరకు వెచ్చించి వి -

ద్యార్థు లకు అవసరమైన బ్యాగులు, నోట్‌బు -
క్స్‌, కంపాస్‌ బాక్సులు తదితర సామగ్రిని 
కొనుగోలు చేశారు. సోమవారం పాఠశాలలో 
నిర్వహించిన కార్యక్రమంలో వాటిని విద్యార్థు -
లకు అందజేశారు. ఈ సందర్భంగా ఆయన 
మాట్లాడు తూ విద్యార్థు లు ఎలాంటి ఇబ్బందు -
లు లేకుండా చదువుకునేందుకు అవసరమైన 
సహకారం అందించడం ప్రతి ఒక్కరి బాధ్యత 
అన్నారు. 16 ఏళ్ల తర్వాత పునఃప్రారంభమైన 

పాఠశాలలో చదువుకుంటున్న విద్యార్థు లు ఈ 
అవకాశాన్ని సద్వినియోగం చేసుకుని కష్టపడి 
చదివి ఉన్నత శిఖరాలను అధిరోహించాలని 
ఆకాంక్షించారు. తహసీల్దార్‌  స్పందించి విద్యా -
సామగ్రి అందించడంపై తల్లిదండ్రులు, గ్రామ -
స్తులు హరష్ం వ్యక్తం చేశారు. కార్యక్రమంలో 
గ్రామ పాలనాధికారి రవికుమార్‌, ఉపాధ్యా-
యులు సుధారాణి, రజినీకాంత్‌, గ్రామస్తులు, 
విద్యార్థినీ విద్యార్థు లు పాల్గొ న్నారు.

	 ప్రతి గ్రామం నుంచి కాంగ్రెస్‌ 
శ్రేణులు పెద్దఎత్తు న రావాలి

	 సభ విజయవంతానికి 
నాయకులు సమన్వయంతో 
పనిచేయాలి

	కాం గ్రెస్‌ మండల అధ్యక్షుడు ఎర్రం 
గంగానర్సయ్య పిలుపు

కాకతీయ, రుద్రంగి : రాజన్న సిరిసిల్ల 
జిల్లా  కేంద్రంలో ఈ నెల 30న ముఖ్యమం-
త్రి రేవంత్‌రెడ్డి పాల్గొ నే భారీ బహిరంగ 
సభకు రుద్రంగి మండలం నుంచి కాంగ్రెస్‌ 
నాయకులు, కార్యకర్తలు, ప్రజాప్రతినిధులు, 
అభిమానులు పెద్దఎత్తున తరలిరావాలని 
కాంగ్రెస్‌ మండల అధ్యక్షుడు ఎర్రం గంగాన-
ర్సయ్య పిలుపునిచ్చారు. సోమవారం నిర్వ-

హించిన మీడియా సమావేశంలో ఆయన 
మాట్లా డారు. వేములవాడ ఎమ్మెల్యే, ప్రభుత్వ 
విప్‌ ఆది శ్రీనివాస్‌ నాయకత్వంలో పార్టీ 
శ్రేణులు సమన్వయంతో పనిచేసి సభను 
విజయవంతం చేయాలని కోరారు. సభకు 
స్వచ్ఛందంగా వచ్చే ప్రజల కోసం వాహన 
సదుపాయం ఏర్పాటు చేసినట్లు  తెలిపారు. 
రాష్ట్ర ప్రభుత్వ వెయ్యి రోజుల ప్రజాపాలన, 
అభివృద్ధి కార్యక్రమాలపై ముఖ్యమంత్రి 
సభలో ప్రస్తావించనున్న నేపథ్యంలో ప్రజలు 

ఘన స్వాగతం పలకాలని అన్నారు. సభ 
విజయవంతానికి ప్రతి గ్రామం నుంచి పెద్ద 
సంఖ్యలో తరలిరావాలని కోరారు. సమావే-
శంలో సర్పంచ్‌ గండి నారాయణ, మార్కెట్‌ 
చైర్మన్‌ చెలుకల తిరుపతి, ఉపసర్పంచ్‌ మాడి -
శెట్టి అభిలాష్‌, మాజీ జడ్పీటీసీ గట్ల మీనయ్య, 
మండల ఉపాధ్యక్షుడు అక్కినపెళ్లి శ్రీనివాస్‌, 
ఎస్సీ సెల్‌ అధ్యక్షుడు దయ్యాల శ్రీనివాస్‌, 
ఫ్యాక్స్‌ డైరెక్టర్లు  తర్రె మనోహర్‌, సనుగుల 
గంగాధర్‌ తదితరులు పాల్గొ న్నారు.

16 ఏళ్ల  తర్వాత తెరుచుకున్న బడిలో విద్యార్థు లకు చేయూత

సీఎం సభకు రుద్రంగి నుంచి భారీగా తరలివెళ్లా లి

ఈడీ రైడ్‌పై గోప్య‌మెందుకు..?!

ఆలస్యమైనా అదిరిపోయింది
	 కొత్త  యూనిఫామ్‌లతో విద్యార్థుల్లో  వెల్లివిరిసిన ఆనందం
	 దుస్తులతోపాటు బూట్లు , బెల్టుల పంపిణీ

కాకతీయ, కాజీపేట : ఇప్పటివరకు విద్యార్థు లకు ఏకరూప దుస్తులు మాత్రమే పంపిణీ 
చేసిన ప్రభుత్వం ఈ విద్యా సంవత్సరం నుంచి దుస్తులతోపాటు బూట్లు , బెల్టు లు, 
సాక్సులు కూడా అందించడంతో తల్లిదండ్రులు హరష్ం వ్యక్తం చేస్తున్నారు. సాధారణం -
గా వేసవి సెలవుల్లో  మహిళా సంఘాల ఏజెన్సీల ద్వారా దుస్తులు కుట్టించి, జూన్‌లో 
పాఠశాలలు ప్రారంభమయ్యే నాటికి సిద్ధం చేసేవారు. అయితే ఈసారి పంపిణీ కొంత 
ఆలస్యమైనప్పటికీ దుస్తులతోపాటు బూట్లు , బెల్టు లు, సాక్సులు కూడా అందడంతో వి-
ద్యార్థు ల్లో  ఆనందం వెల్లివిరుస్తోంది. ప్రభుత్వానికి తల్లిదండ్రులు కృతజ్ఞతలు తెలిపారు. 
అయోధ్యపురం ప్రాథమిక పాఠశాల విద్యార్థు లు కొత్త దుస్తులు ధరించి చిరునవ్వులతో 
కనిపించడంపై పాఠశాల ప్రధానోపాధ్యాయుడు మన్నె చంద్రయ్య, ఉపాధ్యాయురాలు 
శారదాదేవి ఆనందం వ్యక్తం చేశారు.

చదువుతోపాటు క్రీడల్లో నూ రాణించాలి
	 సాఫ్ట్‌బాల్‌ అసోసియేషన్‌ సేవలు అభినందనీయం
	 హైదరాబాద్‌ పబ్లి క్‌ స్కూల్‌ ప్రిన్సిపాల్‌ శ్రీలతారెడ్డి
	 భారత జట్టు కు ఎంపికైన క్రీడాకారులకు అభినందనలు

కాకతీయ, హ‌న్మ‌కొండ : ఉమ్మడి 
వరంగల్‌ జిల్లా  పరిధిలోని సాఫ్ట్‌బాల్‌ 
అసోసియేషన్‌ సేవలు అభినందనీయమ-
ని హైదరాబాద్‌ పబ్లిక్‌ స్కూల్‌ ప్రిన్సిపాల్‌ 
శ్రీలతారెడ్డి కొనియాడారు. హనుమ-
కొండ జిల్లా  సాఫ్ట్‌బాల్‌ అసోసియేషన్‌ 
ఆధ్వర్యంలో రాష్ట్రస్థా యి జూనియర్‌ ఛాంపియన్‌షిప్‌ బాల, బాలికల పోటీలకు క్రీడా-
కారుల ఎంపిక ప్రక్రియను సోమవారం హైదరాబాద్‌ పబ్లిక్‌ స్కూల్‌లో నిర్వహించారు. 
అసోసియేషన్‌ సెక్రటరీ తాబేటి రాజేందర్‌ అధ్యక్షతన జరిగిన కార్యక్రమంలో శ్రీలతారెడ్డి 
ముఖ్య అతిథిగా పాల్గొ ని మాట్లా డారు. ఉమ్మడి వరంగల్‌ జిల్లా  నుంచి సాఫ్ట్‌బాల్‌లో 
భారత జట్టు కు ప్రాతినిధ్యం వహించేలా క్రీడాకారులకు శిక్షణ అందించడం స్ఫూర్తిదాయ -
కమన్నారు. సుబేదారి పోలీస్‌స్టేషన్‌ సీఐ రంజిత్‌కుమార్‌ మాట్లా డుతూ చదువుతోపాటు 
క్రీడల్లో నూ రాణించాలని సూచించారు. ఎంపిక ప్రక్రియలో సుమారు 150 మంది క్రీడా -
కారులు పాల్గొ న్నట్లు  తాబేటి రాజేందర్‌ తెలిపారు. జాతీయ, అంతర్జా తీయ స్థా యిలో 
రాణించేలా కోచ్‌ పోలేపాక వినయ్‌కుమార్‌ ద్వారా శిక్షణ అందిస్తున్నట్లు  అసోసియేషన్‌ 
ఉపాధ్యక్షుడు పెరుమాండ్ల సాంబమూర్తి తెలిపారు. కార్యక్రమంలో జాయింట్‌ సెక్రటరీ, 
ఫిజికల్‌ డైరెక్టర్‌ సుమలత, కోచ్‌ బుస రాజు, ఫిజికల్‌ డైరెక్టర్లు  ఏ. సృజన, కిరణ్మయి, 
రాజేశ్వర్‌, ప్రసన్న, మానస, రాజేశ్వరి, మౌనిక, పీడీలు ఆసిఫ్‌ ఇక్బాల్‌, రియాజ్‌, రాజు, 
క్రీడాకారుల తల్లిదండ్రులు పాల్గొ న్నారు. అనంతరం శ్రీలతారెడ్డిని అసోసియేషన్‌ ప్రతిని-
ధులు శాలువాతో సత్కరించారు.

ఎరువుల దుకాణాల్లో  స్టా క్‌ రికార్డు లు, నిల్వల తనిఖీ
	 మానకొండూర్‌ ఏడీఏ శ్రీధర్‌ ఆధ్వర్యంలో సోదాలు

కాకతీయ, శంకరపట్నం: మండలంలోని 
పలు ఎరువుల దుకాణాల్లో  నకిలీ, అనుమతి 
లేని ఎరువుల విక్రయాలపై అధికారులు 
సోమవారం తనిఖీలు నిర్వహించారు. 
ముఖ్యంగా ఎన్‌పీకే మిశ్రమ ఎరువుల విక్ర -
యాలను పరిశీలించారు. దుకాణాల్లో ని స్టా క్‌ రికార్డు లు, గోదాం నిల్వలు, అనుమతి 
పత్రాలను తనిఖీ చేశారు. నిబంధనలకు విరుద్ధంగా ఎరువుల విక్రయాలు చేపడితే చట్ట -
ప్రకారం కఠిన చర్యలు తీసుకుంటామని అధికారులు హెచ్చరించారు. తనిఖీల్లో  మాన -
కొండూర్‌ ఏడీఏ శ్రీధర్‌, ఏఓ వెంకటేష్‌, హుజురాబాద్‌ రూరల్‌ సీఐ శ్రీనివాస్‌, ఏఎస్సై 
సంపత్‌ పాల్గొ న్నారు.

రూ.10 వేలతో 100 కప్పులు, సాసర్ల అందజేత
	 గీసుకొండ సర్పంచ్‌ వీరగోని రాజ్‌కుమార్‌ సేవాభావం

కాకతీయ, గీసుకొండ: మండల సర్వసభ్య సమావేశంలో ఇచ్చిన హామీని నిలబెట్టు కుంటూ 
గీసుకొండ గ్రామ సర్పంచ్‌ వీరగోని రాజ్‌కుమార్‌ తన సొంత నిధులతో ఎంపీడీవో కార్యాల -
యానికి కప్పులు, సాసర్లు  అందజేశారు. ఇటీవల నిర్వహించిన మండల సర్వసభ్య సమావే-
శంలో కార్యాలయ అవసరాల కోసం సామగ్రి అందజేస్తానని ఆయన హామీ ఇచ్చారు. ఈ 
మేరకు రూ.10 వేల సొంత ఖర్చుతో 100 కప్పులు, సాసర్లు  కొనుగోలు చేసి సోమవారం 
గీసుకొండ గ్రామ పంచాయతీ కార్యదర్శి పోలు రాజేంద్రప్రసాద్‌ చేతుల మీదుగా ఇన్‌చార్జి 
ఎంపీడీవో అసూరి మారిన్‌గంటి వెంకట కమలాకర్‌కు అందజేశారు. ఇచ్చిన మాట ప్రకారం 
సొంత నిధులతో సామగ్రిని అందజేసిన సర్పంచ్‌ వీరగోని రాజ్‌కుమార్‌కు మండల పరిషత్‌ 
అధికారులు, సిబ్బంది ధన్యవాదాలు తెలిపారు. కార్యక్రమంలో ఎంపీడీవో కార్యాలయ 
సీనియర్‌ అసిస్టెంట్‌ శత్రుజ్ఞరెడ్డి, జూనియర్‌ అసిస్టెంట్‌ కొండల్‌రెడ్డి, పంచాయతీ ఆపరేటర్లు  
వేల్పుల సురేష్‌యాదవ్‌, రఘుసాల రాజేష్‌, కారోబార్‌ ఎం.డి. అలీ తదితరులు పాల్గొ న్నారు.

ఉప్పులపల్లెలో  యువకుడి దారుణ హత్య
	 ఎస్‌ఆర్‌ఎస్‌పీ కాలువ వద్ద అర్ధరాత్రి ఘటన
	 హత్య అనంతరం పోలీసులకు లొంగిపోయిన నిందితుడు
	 కమలాపూర్‌ మండలం ఉప్పులపల్లెకు చెందిన రాజేష్‌

కాకతీయ, హనుమకొండ : కమలాపూర్‌ మండలం ఉప్పులపల్లెకు చెందిన రాజేష్‌ అనే 
యువకుడు దారుణ హత్యకు గురయ్యాడు. హుజురాబాద్‌ మండలం పెద్దపపయ్యపల్లె 
ఎస్‌ఆర్‌ఎస్‌పీ కాలువ వద్ద ఆదివారం అర్ధరాత్రి ఈ ఘటన చోటుచేసుకుంది. అదే గ్రామా -
నికి చెందిన ప్రశాంత్‌ రాజేష్‌ను హత్య చేసి అనంతరం పోలీసుల ఎదుట లొంగిపోయినట్లు  
సమాచారం. వివాహేతర సంబంధమే హత్యకు కారణమై ఉండొచ్చని పోలీసులు ప్రాథమికం -
గా భావిస్తున్నట్లు  సమాచారం. సమాచారం అందుకున్న పోలీసులు ఘటన స్థలానికి చేరుకుని 
విచారణ చేపట్టారు . హత్యకు దారితీసిన పరిస్థితులు, నిందితుడి వాంగ్మూలం ఆధారంగా 
వివరాలను సేకరిస్తున్నారు.

విద్యార్థులు చట్టాల పై అవగాహన పెంచుకోవాలి
	 హక్కులు, బాధ్యతలు తెలుసుకోవడం ప్రతి విద్యార్థి బాధ్యత
	 సైబర్‌ నేరాలు, బాలల హక్కులపై అవగాహన అవసరం
	 కరీంనగర్‌ జిల్లా  ఉపసర్పంచుల ఫోరం ​
అధ్యక్షుడు ఆకుబత్తిని విజయ్‌కుమార్‌

కాకతీయ, శంకరపట్నం : కేశవపట్నం ప్రభుత్వ ఉన్నత పాఠశాలలో మండల న్యాయ 
సేవా సమితి–హుజూరాబాద్‌ ఆధ్వర్యంలో విద్యార్థు లకు న్యాయ విజ్ఞా న సదస్సు నిర్వ-
హించారు. కార్యక్రమంలో కేశవపట్నం ఉపసర్పంచ్‌, కరీంనగర్‌ జిల్లా  ఉపసర్పంచుల 
ఫోరం అధ్యక్షుడు ఆకుబత్తిని విజయ్‌కుమార్‌ పాల్గొ ని విద్యార్థు లను ఉద్దేశించి మాట్లా -
డారు. చిన్ననాటి నుంచే హక్కులు, బాధ్యతలు, చట్టా లపై అవగాహన పెంచుకోవాలని 
సూచించారు. బాలల హక్కులు, బాల్య వివాహాల నిషేధం, వేధింపులు, బుల్లీయింగ్‌, 
సైబర్‌ నేరాలు, సామాజిక మాధ్యమాల వినియోగంపై అవగాహన కల్పించారు. ఇం-
టర్నెట్‌ను బాధ్యతాయుతంగా వినియోగించాలని, అపరిచితులతో వ్యక్తిగత వివరాలు, 
ఓటీపీలు, పాస్‌వర్డ్‌లు పంచుకోవద్దని సూచించారు. వేధింపులు, బెదిరింపులు 
ఎదురైతే భయపడకుండా తల్లిదండ్రులు, ఉపాధ్యాయులు లేదా సంబంధిత అధికారు -
లను ఆశ్రయించాలని తెలిపారు. చట్టం అందరికీ సమానమని, న్యాయం పొందేందుకు 
న్యాయ సేవా సంస్థలు అందుబాటులో ఉన్నాయని వివరించారు. విద్యార్థు లు తమ 
హక్కులను తెలుసుకోవడంతోపాటు ఇతరుల హక్కులను గౌరవించాలని విజయ్‌కు-
మార్‌ సూచించారు. కార్యక్రమంలో న్యాయ సేవా సమితి ప్రతినిధులు, న్యాయవాదులు 
దేవయ్య, నరసింహస్వామి, బక్కి అనిల్‌, పాఠశాల ప్రధానోపాధ్యాయుడు సుభాష్‌, ఉపా -
ధ్యాయులు, విద్యార్థు లు పాల్గొ న్నారు.

జ్వరాలపై పరీక్షలు.. ఉచిత మందుల పంపిణీ
కాకతీయ, చందుర్తి: సీజనల్‌ 
వ్యాధుల ప్రభావం పెరుగుతున్న 
నేపథ్యంలో వైద్యశాఖ అప్రమత్త-
మైంది. ప్రజలకు వైద్య సేవలు 
అందుబాటులో ఉండేలా గ్రామా-
ల్లో  వైద్య శిబిరాలు నిర్వహిస్తూ 
వ్యాధుల నియంత్రణపై అవ-
గాహన కల్పిస్తోంది. ఇందులో 
భాగంగా చందుర్తి మండలం లింగంపేటలో ప్రభుత్వ ప్రాథమిక ఆరోగ్య కేంద్రం ఆధ్వ -
ర్యంలో ప్రత్యేక ఉచిత వైద్య శిబిరం నిర్వహించారు. గ్రామస్థు లకు జ్వరం, దగ్గు , జలుబు 
తదితర లక్షణాలపై వైద్య పరీక్షలు నిర్వహించి అవసరమైన మందులను ఉచితంగా 
అందించారు. దోమలు, ఈగలు వృద్ధి చెందకుండా ఇళ్ల పరిసరాలు, వీధులను పరిశు-
భ్రంగా ఉంచుకోవాలని వైద్య సిబ్బంది సూచించారు. నీరు నిల్వ ఉండకుండా జాగ్రత్తలు 
తీసుకోవాలని, జ్వరం, దగ్గు , జలుబు వంటి లక్షణాలు కనిపిస్తే నిర్లక్ష్యం చేయకుండా 
వెంటనే వైద్యులను సంప్రదించాలని సూచించారు. కార్యక్రమంలో సర్పంచ్‌ కొక్కుల 
నరేష్‌, ఉపసర్పంచ్‌ ఆకుల ఎల్లయ్య, పంచాయతీ కార్యదర్శి లింగమూర్తి, డాక్టర్‌ రేణుక, 
ఏఎన్‌ఎం, ఆశా కార్యకర్తలు, వైద్య సిబ్బంది, గ్రామస్థు లు పాల్గొ న్నారు.

	 కలెక్టర్లు ఆకస్మిక తనిఖీలు ​
నిర్వహించి లోపాలను సరిచేయాలి

	 దసరా నాటికి ప్రతి విద్యార్థికి​
 2 జతల యూనిఫారాలు

	 రాష్ట్ర  ప్రభుత్వ ప్రధాన కార్యదర్శి ​
సంజయ్‌ జాజు

కాకతీయ, వరంగల్‌ బ్యూరో : రాష్ట్రంలోని రెసిడెన్షియల్‌ 
విద్యాసంస్థల్లో  విద్యార్థు ల భద్రత, ఆరోగ్యం, విద్య, మౌలిక 
వసతులపై ప్రత్యేక దృష్టి సారించాలని రాష్ట్ర ప్రభుత్వ ప్రధాన 
కార్యదర్శి సంజయ్‌ జాజు జిల్లా  కలెక్టర్లను ఆదేశించారు. 
సోమవారం అన్ని జిల్లా ల కలెక్టర్లతో వీడియో కాన్ఫరెన్స్‌ 
ద్వారా నిర్వహించిన సమీక్షలో ఆయన మాట్లా డారు. కలె-
క్టర్లు  రెసిడెన్షియల్‌ విద్యాసంస్థలను క్రమం తప్పకుండా ఆక -
స్మికంగా తనిఖీ చేసి ఆహారం నాణ్యత, పారిశుధ్యం, ఉపా -
ధ్యాయులు, విద్యార్థు ల హాజరు, మౌలిక వసతులను పరిశీ-

లించాలని సూచించారు. ఫుడ్‌ పాయిజనింగ్‌, ఎలుకలు, 
పాముకాటు వంటి ఘటనలు పునరావృతం కాకుండా 
ముందస్తు చర్యలు చేపట్టా లని, ఆహార పదార్థా ల తయారీ, 
నిల్వ, వినియోగంలో నిర్దేశిత ప్రమాణాలు పాటించాలని 

ఆదేశించారు. విద్యాసంస్థల పరిస్థితులను పర్యవేక్షించే 
డ్యాష్‌బోర్డ్‌ను కలెక్టర్లు  క్రమం తప్పకుండా పరిశీలించి, 
సౌకర్యాలు, లోపాలు, పరిష్కార చర్యలను ఇంటిగ్రేటెడ్‌ 
పోర్టల్‌లో నమోదు చేయాలని తెలిపారు. శీతాకాలాన్ని 

దృష్టిలో ఉంచుకుని వేడి నీరు, దుప్పట్లు  అందుబాటులో ఉం -
చాలన్నారు. అద్దె భవనాల యజమానులతో సమావేశమై 
అవసరమైన మరమ్మతులు చేయించాలని సూచించారు. 
దసరా నాటికి ప్రతి విద్యార్థికి 2 జతల కుట్టిన యూనిఫారా -
లు అందేలా చర్యలు వేగవంతం చేయాలని ఆదేశించారు.
హాస్టళ్లలో ప్రత్యేక పారిశుధ్య డ్రైవ్‌
వీడియో కాన్ఫరెన్స్‌ అనంతరం కలెక్టర్‌ చాహత్‌ 
బాజ్‌పాయి అధికారులతో మాట్లా డుతూ అక్టో బర్‌ 1 
నుంచి 15 వరకు అన్ని సంక్షేమ హాస్టళ్లలో ప్రత్యేక పారి-
శుధ్య డ్రైవ్‌ నిర్వహించాలని ఆదేశించారు. బుష్‌ క్లియరెన్స్‌ 
చేపట్టి పరిసరాలను పరిశుభ్రంగా ఉంచాలని, అధికారు-
లు ప్రతి హాస్టల్‌ను సందర్శించి మౌలిక వసతులు, మెనూ 
ప్రకారం భోజనం అందుతున్న తీరును పరిశీలించాలని 
సూచించారు. సమావేశంలో అదనపు కలెక్టర్‌, జడ్పీ 
సీఈవో శేషాద్రి, ట్రైనీ కలెక్టర్‌ రోహిత్‌ నేత, డీఈఓ గిరిరాజ్‌ 
గౌడ్‌, సంక్షేమ శాఖల అధికారులు పాల్గొ న్నారు.

రెసిడెన్షియల్ విద్యాసంస్థల్లో  భద్రతకు అత్యంత ప్రాధాన్యం

	 ఆక్రమణలు తొలగించకుండానే రోడ్డు  నిర్మాణానికి 
అధికారుల హడావుడి

	 కమిషనర్‌ క్షేత్రస్థా యిలో పరిశీలించాలి
	 62వ డివిజన్‌ విష్ణు పురి, కాజీపేట వాసులు ఆవేదన

కాకతీయ, వరంగల్‌ ప్రతినిధి : 30 అడుగుల రహదారిని ఆక్రమణల -
తో 10–12 అడుగులకు కుదించేసి, అదే స్థలంలో రోడ్డు  నిర్మాణానికి 
అధికారులు సిద్ధమవుతున్నారని 62వ డివిజన్‌ విష్ణు పురి, కాజీపేట 
వాసులు ఆవేదన వ్యక్తం చేస్తున్నారు. ఆక్రమణలు తొలగించకుండా 
రోడ్డు  వేస్తే అవి శాశ్వతమయ్యే ప్రమాదం ఉందని పేర్కొంటూ కాల-
నీవాసి కె. జాన్‌, ఇతరులు సోమవారం బల్దియా గ్రీవెన్స్‌లో జీడబ్ల్ యూ -
ఎంసీ కమిషనర్‌కు అత్యవసర వినతిపత్రం సమర్పించారు. 25-4-667, 
25-4-602 ఇళ్ల మధ్య ఉన్న రహదారి అసలు వెడల్పు 30 అడుగులు 
కాగా, అనధికార కట్టడాలు, కాంపౌండ్‌ వాల్స్‌తో ప్రస్తుతం 15 
అడుగులకు, కొన్ని చోట్ల 10–12 అడుగులకు కుదించుకుపోయిం-
దని ఫిర్యాదులో పేర్కొన్నారు. దీంతో అంబులెన్స్‌, అగ్నిమాపక, ము-
న్సిపల్‌ వాహనాల రాకపోకలకు ఇబ్బందులు ఎదురవుతున్నాయని 
తెలిపారు. 08-06-2026న అసిస్టెంట్‌ ఇంజనీర్‌ ఆర్‌. రామన్నకు 
దరఖాస్తు నెం.62251, 19-06-2026న కలెక్టర్‌కు, 24-06-2026న 
రిమైండర్‌, 23-07-2026న ఫిర్యాదు రిఫరెన్స్‌ నెం.62012, దరఖాస్తు 

నెం.ఈ154042 ద్వారా ఫిర్యాదు చేసినా చర్యలు తీసుకోలేదని కాల -
నీవాసులు తెలిపారు. అసిస్టెంట్‌ సిటీ ప్లా నర్‌ కమిషనర్‌ను తప్పుదోవ 
పట్టిస్తున్నారని, మాజీ కార్పొరేటర్‌ జక్కుల రవీందర్‌ చెప్పినట్లు  వ్యవ -
హరిస్తున్నారని వారు ఆరోపించారు. కనకమ్మ ఇంటి నుంచి ఆవుల 
వెంకటయ్య ఇంటి వరకు కమిషనర్‌ స్వయంగా పరిశీలించాలని 
కోరారు. ఆక్రమణలపై రోడ్డు  పనులు నిలిపివేసి, అనధికార కట్టడాలు 
తొలగించి, ఆమోదిత ప్లాన్‌  ప్రకారం రహదారిని 30 అడుగులకు పు -
నరుద్ధరించాలని డిమాండ్‌ చేశారు.

ఆక్రమణలపైనే రోడ్డు  వేస్తా రా?

72 మందికి డబుల్‌ బెడ్‌రూమ్‌ పట్టా లు ఇవ్వాలి

	 ఇందిరమ్మ ఇళ్లకు ఇంటి నంబర్లు కేటాయించాలి
	 కరెంటు, మంచినీరు, సీసీ రోడ్లు  కల్పించాలి
	 పాత లబ్ధిదారులను విస్మరించి కొత్త  డ్రా ఎందుకు?
	 8 ఏళ్లుగా పేదల పోరాటాన్ని పట్టించుకోవడం లేదు 
	 కలెక్టరేట్‌ వద్ద ఉద్రిక్తత.. పోలీసులతో తోపులాట
	 సీపీఐ(ఎం) జిల్లా  కార్యదర్శి మోకు కనకరెడ్డి

కాక‌తీయ‌, జనగామ : మూడో విడత ఇందిరమ్మ ఇళ్ల స్థలాల్లో  నివాసం 
ఉంటున్న పేదలకు పట్టా లు ఇవ్వడంతో పాటు, గతంలో అధికారికంగా 
డ్రా ద్వారా కేటాయించిన 72 మంది డబుల్‌ బెడ్‌రూమ్‌ ఇళ్ల లబ్ధిదారు-
లకు పట్టా లు అందించాలని సీపీఐ(ఎం) జిల్లా  కార్యదర్శి మోకు కనక-
రెడ్డి డిమాండ్‌ చేశారు. ఇందిరమ్మ ఇళ్లకు ఇంటి నంబర్లు  కేటాయించి 
కరెంటు, మంచినీరు, సీసీ రోడ్లు  వంటి మౌలిక వసతులు కల్పించాలని 
కోరారు. జనగామ జిల్లా  కలెక్టరేట్‌ ఎదుట సోమవారం సీపీఐ(ఎం) 
పట్టణ కమిటీ ఆధ్వర్యంలో నిర్వహించిన ధర్నాలో ఆయన మాట్లా డారు.  
జనగామ పట్టణంలో 2012-13లో ఇల్లు  లేని పేదలను గుర్తించి 1144 
మందికి ఇందిరమ్మ ఇళ్ల స్థలాలకు సంబంధించిన పట్టా లు ఇచ్చారని 
మోకు కనకరెడ్డి తెలిపారు. అయితే మౌలిక వసతులు, గృహ రుణాలు 
అందకపోవడంతో చాలామంది ఇళ్లు  నిర్మించుకోలేకపోయారని 
చెప్పారు. తమకు సాధ్యమైనంత మేరకు ఇళ్లు  నిర్మించుకున్న పేదలకు 
ఇప్పటికీ ఇంటి నంబర్లు  కేటాయించలేదని, కరెంటు, మంచినీరు, 
రోడ్లు  వంటి సౌకర్యాలు కూడా పూర్తిస్థా యిలో అందలేదని అన్నారు. 
8 ఏళ్లు గా పేదలు సమస్య పరిష్కారం కోసం పోరాడుతున్నా ప్రభుత్వం 
పట్టించుకోవడం లేదని విమర్శించారు.
72 మందికి గతంలోనే ఇళ్ల కేటాయింపు

డబుల్‌ బెడ్‌రూమ్‌ ఇళ్ల నిర్మాణం కోసం స్థలాలు కేటాయించిన 
సమయంలో ఆర్థిక స్తోమత లేక ఇళ్లు  నిర్మించుకోలేని 72 మంది 
పేదలను అధికారులు గుర్తించారని మోకు కనకరెడ్డి తెలిపారు. 2023 

జూలైలో అప్పటి తహసీల్దా ర్‌, డిప్యూటీ తహసీల్దార్‌లు  జిల్లా  కలెక్టర్‌ 
ఆదేశాల మేరకు డ్రా నిర్వహించి వారికి డబుల్‌ బెడ్‌రూమ్‌ ఇళ్లు  కేటా-
యించారని చెప్పారు. గతంలో అధికారులు నిర్వహించిన డ్రాలో ఇళ్లు  
కేటాయించిన తర్వాత ఇప్పుడు ఆ లబ్ధిదారులను పక్కనపెట్టి ఆన్‌లై -
న్‌లో దరఖాస్తు చేసుకున్న వారందరికీ కొత్తగా డ్రా నిర్వహించడం 
సరికాదని అన్నారు.  గతంలో మూడో విడత ఇందిరమ్మ లబ్ధిదారుల 
స్థలాలను తీసుకుని డబుల్‌ బెడ్‌రూమ్‌ ఇళ్లు  నిర్మించేందుకు ప్రభుత్వం 
ప్రయత్నించగా, పేదలు న్యాయస్థానాన్ని  ఆశ్రయించారని మోకు 
కనకరెడ్డి తెలిపారు. అనంతరం అధికారులు పేదలతో చర్చించి ఇళ్ల 
స్థలాలు లేని వారికి స్థలాలు కేటాయించి లేఅవుట్లు  రూపొందించారని 
చెప్పారు. తమకు కేటాయించిన స్థలాల్లో  పేదలు రూ.2 లక్షల నుంచి 
రూ.3 లక్షల వరకు సొంతంగా ఖర్చు చేసి ఇళ్లు  నిర్మించుకున్నారని 
తెలిపారు. అలాంటి కుటుంబాల ఇళ్లకు మున్సిపాలిటీ ద్వారా ఇంటి 
నంబర్లు  కేటాయించి అధికారికంగా గుర్తింపు కల్పించాలని కోరారు.
కలెక్టరేట్‌ వద్ద ఉద్రిక్తత

డబుల్‌ బెడ్‌రూమ్‌ ఇళ్లలో ఇప్పటికే నివాసం ఉంటున్న పేదలకు ఇళ్లు  
కేటాయించాలని, ఇందిరమ్మ ఇళ్ల లబ్ధిదారులకు పట్టా లు ఇవ్వాలని 
డిమాండ్‌ చేస్తూ సీపీఐ(ఎం) ఆధ్వర్యంలో సుమారు 4 గంటలపాటు 
ధర్నా నిర్వహించారు. కలెక్టరేట్‌లోకి వెళ్లేందుకు ప్రయత్నించిన 
సమయంలో పోలీసులు, ఆందోళనకారుల మధ్య తోపులాట చోటుచేసు-
కుంది. అనంతరం లబ్ధిదారులు, సీపీఐ(ఎం) నాయకులను పోలీసులు 
అదుపులోకి తీసుకుని బచ్చన్నపేట పోలీస్‌స్టేషన్‌కు తరలించారు. ఈ 
ఘటనపై అప్పటి స్థా నిక నివేదికలు కూడా కలెక్టరేట్‌ వద్ద ఉద్రిక్తత, సీ-
పీఐ(ఎం) నాయకుల అరెస్టు ను ధృవీకరించాయి. ధర్నాలో సీపీఐ(ఎం) 
పట్టణ కార్యదర్శి జోగు ప్రకాష్‌ అధ్యక్షత వహించగా జిల్లా  కార్యదర్శివర్గ 
సభ్యులు ఇర్రి బోట్ల శేఖర్‌, బూడిది గోపి, సుంచు విజేందర్‌, పొత్కనూ-
రి ఉపేందర్‌, ఎండి అజారుద్దీన్‌, 3వ వార్డు  కౌన్సిలర్‌ బూడిది జ్యోతి, 
3వ విడత ఇందిరమ్మ లబ్ధిదారుల అధ్యక్షుడు కళ్యాణం లింగం, పట్టణ 
కమిటీ సభ్యురాలు శశిరేఖ తదితరులు పాల్గొ న్నారు.

	 ఆక్రమణలకు తావులేకుండా పటిష్ట  చర్యలు చేపట్టాలి
	 ప్రభుత్వ భూములపై నిరంతర పర్యవేక్షణ ఉండాలి
	 హనుమకొండ జిల్లా  కలెక్టర్‌ చాహత్‌ బాజ్‌పాయ్‌

కాకతీయ, హనుమకొండ : ప్రభుత్వ భూముల పరిరక్షణకు అధి -
కారులు సమన్వయంతో పటిష్ట చర్యలు చేపట్టా లని హనుమకొండ 
జిల్లా  కలెక్టర్‌ చాహత్‌ బాజ్‌పాయ్‌ ఆదేశించారు. ప్రభుత్వ భూములు 
ఆక్రమణలకు గురికాకుండా ప్రత్యేక దృష్టి సారించాలని రెవెన్యూ అధి -
కారులకు సూచించారు. కాజీపేట మండలం మడికొండ గ్రామంలో 
క్రైస్తవ, ముస్లిం మతస్తులకు స్మశాన వాటికల కేటాయింపునకు ప్రతి -
పాదించిన స్థలాన్ని సోమవారం పరిశీలించారు. స్థల విస్తీర్ణం, అం-
దుబాటులో ఉన్న ప్రభుత్వ భూమి, భూమికి సంబంధించిన రికార్డు ల 
వివరాలను రెవెన్యూ అధికారులను అడిగి తెలుసుకున్నారు. స్మశాన 
వాటికల కేటాయింపునకు సంబంధించి క్షేత్రస్థా యిలో స్థల, రికార్డు ల 
పరిశీలన పూర్తి చేసి నిబంధనల ప్రకారం ప్రతిపాదనలు సమర్పించా -
లని ఆర్డీఓ వెంకటేష్‌, కాజీపేట తహసీల్దా ర్‌ రాజును ఆదేశించారు. 
ఖాళీగా ఉన్న ప్రభుత్వ భూములను గుర్తించి వాటి చుట్టూ  స్పష్టమైన 
హద్దు లు ఏర్పాటు చేయాలని సూచించారు. అవసరమైన ప్రాంతాల్లో  
హెచ్చరిక బోర్డు లు ఏర్పాటు చేయడంతోపాటు రికార్డు లను క్షేత్రస్థా -
యి వివరాలతో సరిపోల్చి పరిశీలించాలని కలెక్టర్‌ తెలిపారు. అనధి -
కార ఆక్రమణలు జరగకుండా నిరంతరం పర్యవేక్షించాలని, ఇప్పటికే 

గుర్తించిన ప్రభుత్వ భూముల పరిరక్షణకు అవసరమైన చర్యలను ప్రా -
ధాన్యతతో చేపట్టా లని ఆదేశించారు. ప్రజా అవసరాల కోసం ప్రభుత్వ 
భూములను కేటాయించే సమయంలో భూమి స్థితిగతులు, రికార్డు లు, 
స్థల అనుకూలత తదితర అంశాలను సమగ్రంగా పరిశీలించి ప్రతిపా-
దనలు త్వరితగతిన సమర్పించాలని స్పష్టం చేశారు. కార్యక్రమంలో 
ఆర్డీఓ వెంకటేష్‌, తహసీల్దా ర్‌ రాజు, రెవెన్యూ అధికారులు, సిబ్బంది 
పాల్గొ న్నారు.

ప్రభుత్వ భూములకు హద్దులు ఏర్పాటు చేయాలి
	 చెత్త సేకరణ, వ్యర్థాల  తరలింపుపై ప్రత్యేక దృష్టి
	 జీడబ్ల్ యూఎంసీ కమిషనర్‌ టి. వెంకన్న

కాకతీయ, వరంగల్‌ ప్రతినిధి : గ్రేటర్‌ వరంగల్‌ మున్సిపల్‌ కా-
ర్పొరేషన్‌ పరిధిలో పారిశుద్ధ్య నిర్వహణను మరింత పటిష్ఠం 
చేయాలని, ఉప కమిషనర్లు  కార్యాలయాలకే పరిమితం 
కాకుండా క్షేత్రస్థా యిలో నిరంతరం పర్యటిస్తూ పనులను 
స్వయంగా పర్యవేక్షించాలని జీడబ్ల్ యూఎంసీ కమిషనర్‌ టి. 
వెంకన్న ఆదేశించారు. సోమవారం బల్దియా ప్రధాన కార్యాల -
యంలో ప్రజావాణి అనంతరం నిర్వహించిన సమీక్షలో ఆయన 
మాట్లా డారు. రోజువారీ చెత్త సేకరణ, వ్యర్థా ల తరలింపు, 
రోడ్లు , ప్రధాన నాలాలు, బహిరంగ ప్రదేశాల పరిశుభ్రతపై 
ప్రత్యేక దృష్టి సారించాలని సూచించారు. డ్రై రిసోర్స్‌ కలెక్షన్‌ 
కేంద్రాలు, వేస్ట్‌ ట్రాన్స్‌ఫర్‌ స్టేషన్లు , మురుగునీటి శుద్ధి కేంద్రా-
లను క్రమం తప్పకుండా తనిఖీ చేయాలని ఆదేశించారు. వ్య-
ర్థా ల వేర్పాటు, నిల్వ, రవాణా, రీసైక్లింగ్‌ ప్రక్రియలు నిబంధనల 
ప్రకారం జరిగేలా చూడాలన్నారు. తనిఖీల్లో  గుర్తించిన సమస్య-
లను నిర్దేశిత గడువులోగా పరిష్కరించాలని, నిర్లక్ష్యం వహించే 
సిబ్బంది వివరాలను ఉన్నతాధికారుల దృష్టికి తీసుకురావాలని 
సూచించారు. సీఎంహెచ్‌వో, ఎంహెచ్‌వో, శానిటరీ సూపర్‌వై-

జర్లు , ఇన్‌స్పెక్టర్లు  ఉప కమిషనర్ల సమన్వయంతో పనిచేయాల-
ని పేర్కొన్నారు. సమావేశంలో అదనపు కమిషనర్‌ జోన జోన, 

ఉప కమిషనర్లు  ప్రసన్నరాణి, సమ్మయ్య, శానిటరీ సూపర్‌వైజ-
ర్లు , ఇన్‌స్పెక్టర్లు , సంబంధిత అధికారులు పాల్గొ న్నారు.

నగర పరిశుభ్రతలో నిర్లక్ష్యానికి తావులేదు



కోచింగ్‌ భారం లేకుండా 
ఈ-క్లా సెస్‌ యాప్‌..
విద్యార్థు లు, నిరుద్యోగులకు కొంతైనా ఉపశమ-
నం కల్పించాలనే ఉద్దేశంతో ‘రాకేశ్‌రెడ్డి ఈ-క్లా సెస్‌ 
యాప్‌’ను రూపొందించాను. 2026 మేలో ఖమ్మంలో 
ఈ యాప్‌ను ప్రారంభించాను. అనంతరం హన్మకొండలో-
నూ ఆవిష్కరించాను. పోటీ పరీక్షలకు సిద్ధమయ్యే విద్యార్థు లు, నిరు-
ద్యోగులకు కోచింగ్‌ ఫీజు, హాస్టల్‌ వంటి ఖర్చుల భారాన్ని తగ్గించడమే దీని 
ఉద్దేశం. పోటీ పరీక్షలకు సంబంధించిన కోర్సులు, స్టడీ మెటీరియల్‌, మాక్‌ 
టెస్టు లు, అనుభవజ్ఞు లైన అధ్యాపకుల బోధనను ఒకే వేదికపై అందుబాటులోకి 
తీసుకొచ్చేలా దీనిని రూపొందించాను. నిరుద్యోగుల కోసం కేవలం ప్రభుత్వా-
న్ని ప్రశ్నించడానికే పరిమితం కాలేదు. వారి సమస్యకు నా వంతుగా పరిష్కా-
రం చూపే ప్రయత్నం కూడా చేస్తున్నానని చెప్పేందుకు ఈ-క్లా సెస్‌ యాప్‌ను 
తీసుకొచ్చాను.

ఎన్నికల్లో  గెలవడం.. ఓడిపోవడం రాజకీయ ప్రయాణంలో 
సహజమే. కానీ ప్రజల్లో , ప్రజలతో ఉండాలి. పోరాడుతూ 
ముందుకు వెళ్లా లి. ‘గో హెడ్‌ రాకేష్‌’ అంటూ మా అధినేత కేసీఆర్‌ 
చెప్పిన మాటలే నాకు స్ఫూర్తి. గత పట్ట భద్రుల ఎమ్మెల్సీ ఎన్నికల్లో  
ఓడిపోయాను. చట్ట సభలో అడుగుపెట్టే  అవకాశం 
రాకపోయినా.. జనసభలో ఉన్నాను. ప్రజలతోనే ఉన్నాను. గత 
మూడేళ్లు గా విద్యార్థి నిరుద్యోగులు, ఉద్యోగులు, ఉపాధ్యాయులు 
ఇలా అనేక వర్గా ల గొంతుకగా పోరాడుతూనే ఉన్నాను. వారి 
సమస్యలపై ఉద్యమిస్తూ నే ఉన్నాను. ఉమ్మడి వరంగల్‌, నల్గొం డ, 
ఖమ్మం జిల్లా ల్లోని  34 నియోజకవర్గా ల్లో  విస్తృతంగా 
పర్యటిస్తున్నా ను. విద్యార్థి నిరుద్యోగులు, 
ఉద్యోగులు, ఉపాధ్యాయులకు కాంగ్రెస్‌ 
ప్రభుత్వం ఇచ్చిన హామీల అమలు కోసం 
నిరంతరం పోరాడుతున్నానంంటూ 
నల్గొం డ పట్ట భద్రుల నియోజకవర్గ 
బీఆర్ఎస్‌ కాంటెస్టెడ్‌ అభ్యర్థి ఏనుగుల 
రాకేష్‌రెడ్డి అన్నారు. తెలంగాణ డిజిటల్‌ 
మీడియా యూనియన్‌ ప్రతినిధులతో 
నిర్వహించిన చిట్‌చాట్‌లో ఏనుగుల 
రాకేష్‌రెడ్డి తన వ్యక్తిగత, రాజకీయ 
అంశాలపై ఆసక్తికర 
విషయాలను వెల్లడించారు. 
ఆ వివరాలు ఆయన 
మాటల్లో నే..

నా పోరాటంఓడినా.. జనసభలోనే 

కేసీఆర్‌ మాటలే స్ఫూర్తిగా.. ప్రజల మధ్యే నా ప్రయాణం
పట్ట భద్రుల గొంతుకగా మూడేళ్లు గా నా పోరాటం

నిరుద్యోగం.. యువతను పట్టి పీడిస్తు న్న సామాజిక సమస్య
కాంట్రాక్ట్‌, ఔట్‌సోర్సింగ్‌ ఉద్యోగులకు భరోసా కావాలి

జెన్‌జీకి సరైన నాయకుడు కేటీఆర్‌
ప్రజలే నా రాజకీయ ఆస్తి.. రాబోయే ప్రభుత్వానికి వారధిగా ఉంటా

నల్గ ొండ పట్ట భద్రుల నియోజకవర్గ బీఆర్ఎస్‌ కాంటెస్టెడ్‌ అభ్యర్థి ఏనుగుల రాకేష్‌రెడ్డి
15 రోజుల ముందే ఎన్నికల బరిలోకి..

బీఆర్ఎస్‌ పార్టీలో చేరిన కొద్దిరోజులకే పార్టీ అధిష్ఠా నం నాపై ఎంతో 
నమ్మకం ఉంచింది. గత ఉమ్మడి ఖమ్మం, నల్గ ొండ, వరంగల్‌ పట్టభద్రుల 

ఎమ్మెల్సీ ఎన్నికల్లో  పార్టీ అభ్యర్థిగా నాకు అవకాశం ఇచ్చింది. అయితే 
అప్పట్లో  పెద్దగా సమయం లేదు. కేవలం 11 రోజుల ముందే ఎన్నికల 
బరిలోకి దిగాను. అందులో రెండు రోజులు నామినేషన్‌కే వెళ్లిపోయా -
యి. 34 నియోజకవర్గా లు.. మూడు ఉమ్మడి జిల్లా లు కావడంతో 
పోటీ చేయాలా.. వద్దా  అని తొలుత ఆలోచించాను. దీనికి తోడు 
పార్టీ అధికారం కోల్పోవడం, వలసలు జరుగుతుండడంతో కొంత 

భయం కూడా వేసింది. కానీ పార్టీ పెద్దలు ఇచ్చిన ప్రోత్సాహంతో 
ముందుకు వెళ్లా ను. కేటీఆర్‌, హరీశ్‌రావు చెరి సగం బాధ్యత తీసుకుని 

ప్రచారంలో తిరిగారు. నేను ప్రచారంలోకి దిగిన తర్వాత గెలుపుపై ధీమా 
పెరిగింది. మల్లన్న అప్పటికే రెండుసార్లు  ఓడిపోవడం, పట్టభద్రుల ఓటరు 

నమోదులో కీలక పరిస్థితులు ఉండటం, 
కాంగ్రెస్‌ పార్టీ అధికారంలో ఉండటం 

వంటి అంశాలు ఫలితంపై ప్రభావం 
చూపాయి. నేను కొత్తగా ఎమ్మెల్సీ 
బరిలో నిలవడం, సమయం లేక-
పోవడంతో కొంత వెనుకబడ్డా ను. 
అయినా సుమారు 10 వేల ఓట్ల 

తేడానే వచ్చింది. ఓడిపోయినం-
దుకు బాధపడలేదు. పార్టీ నాకు 

అండగా నిలిచింది. డిస -
ప్పాయింట్‌ కావద్ద -

ని చెప్పింది.

నిరుద్యోగం ఒక సామాజిక సమస్య..

నిరుద్యోగం ఒక సామాజిక సమస్య. సమాజాన్ని పట్టిపీడిస్తున్న 
సమస్యల్లో  ఇది చాలా పెద్దది. నిరుద్యోగి జీవితం అధ్వానంగా 
మారుతుంది. వారి బాధలు చాలా దారుణంగా ఉంటాయి. నేను 
వాటిని దగ్గరుండి చూశాను. సమాజంలో నిరుద్యోగులపై ఒక 
చులకన భావన కూడా ఉంటుంది. యువతకు ఉద్యోగం అంటే 
ఎమోషనల్‌ అటాచ్‌మెంట్‌. ఉద్యోగం కోసం ఎంత తిప్పలైనా 
పడతారు. ఎన్నేళ్లయినా ఎదురుచూస్తారు. ఈ క్రమంలో వారి 
వయస్సు, కుటుంబం, సరదాలు ఇలా అన్నీ మిస్‌ అవుతారు. 
వయసుతో ముడిపడిన ఉద్యోగాల కోసం ప్రయత్నించే వారి పరిస్థితి 
మరింత దారుణంగా ఉంటుంది. నోటిఫికేషన్‌ ఎప్పుడు వస్తుందో 
తెలియదు. వయసు అయిపోతుంటుంది. స్పష్టత లేకపోవడంతో 
మానసిక ఒత్తిడికి గురవుతున్నారు. ప్రభుత్వం చేసే తప్పిదాల వల్ల 
యువత మానసిక సంఘర్షణకు గురై దారి తప్పుతున్నారు. యూపీ-
ఎస్సీ జాబ్‌ క్యాలెండర్‌ విడుదల చేస్తోంది. రాష్ట్ర ప్రభుత్వం మాత్రం ఆ 
ఊసే ఎత్తడం లేదు. నోటిఫికేషన్‌ ఎప్పుడు వస్తుందో కూడా తెలియని 
పరిస్థితి ఉంది.

జెన్‌జీలకు సరైన నాయకుడు కేటీఆర్‌..
కేటీఆర్‌ ప్రస్తుత జనరేషన్‌కే కాకుండా రానున్న తరాలను కూడా 
ఆలోచిస్తారు. కేటీఆర్‌ అంటే ఫ్రంట్‌ లీడర్‌. ఎప్పుడూ కొత్త కోణంలో 
రాజకీయం చేయాలని చెబుతుంటారు. ఇప్పుడు నాయకులంతా 
జెన్‌జీ గురించి మాట్లా డుతున్నారు. కానీ ఆయన ఐటీ మంత్రిగా 
ఉన్నప్పుడు ఐటీ హబ్‌, టీఎస్‌ఐపాస్‌ ఇలా ఎన్నో కార్యక్రమాలను 
వారి కోసమే తీసుకొచ్చారు. జెన్‌జీలు పాలనలో వేగం, కచ్చితత్వా-
న్ని కోరుకుంటారు. ఇవన్నీ ఆయనలో ఉన్నాయి. అందుకే జెన్‌జీ 
తరానికి కేటీఆర్‌ సరైన నాయకుడు. హరీశ్‌రావు కూడా ఛరిష్మా ఉన్న 
నాయకుడు.

జనసభలో కొట్లా డతానన్న 
మాటకు కట్టు బడ్డా ..
పట్టభద్రుల ఎమ్మెల్సీ కౌంటింగ్‌ కేంద్రం 
నుంచే ఒక మాట చెప్పాను. చట్టసభలోకి 
వెళ్లే అవకాశం రాలేదు.. కానీ మళ్లీ జనస-
భలోకి వెళ్లి అక్కడి నుంచే కొట్లా డతానని 
చెప్పాను. ఆ మాటకు కట్టు బడి మూడేళ్లు గా 
పట్టభద్రుల సమస్యలపై పోరాడుతున్నాను. 
రీయింబర్స్‌మెంట్‌, స్కాలర్‌షిప్‌లు, 46 
జీవోపై సుప్రీంకోర్టు కు వెళ్లా ను. గ్రూప్‌-1 అవక-
తవకలపై ప్రశ్నిస్తే పరువునష్టం దావా వేశారు. 
ఉద్యోగుల కోసం కూడా పోరాడాను. పీఆర్సీ, 
డీఏ, ఓపీఎస్‌, ఉపాధ్యాయుల సమస్యలపై 
ప్రశ్నించాను. పట్టభద్రుడైన ప్రతి ఒక్కరి సమ -
స్యను నా సమస్యగా భావించి ప్రభుత్వాన్ని 
ప్రశ్నించాను. ఎదురించి పోరాడాను. డీఎస్సీ 
నిర్వహించకుండా టెట్‌ వేయడం ఏంటని 
ప్రశ్నించాను. నిరుద్యోగుల బాకీ కార్డు  తీసు-
కొచ్చాను. జలవిహార్‌లో 10 వేల మందితో 
సభ నిర్వహించాను. యువ సంగ్రామ సభలో 
కీలకంగా పనిచేశాను. గ్రాడ్యుయేట్‌ సెక్షన్‌లో-
ని ప్రతి సమస్యపై పోరాడాను. పట్టభద్రులు 
నిర్వహించిన ఆందోళనలకు పిలిస్తే వెళ్లా ను.

వేణు లేఖ నన్ను 
కలచివేసింది..
నిరుద్యోగుల సమస్యల్లో  నన్ను అత్యంత బాధ-
పెట్టిన ఘటన ఖమ్మంలో వేణు అనే నిరుద్యోగి 
ఆత్మహత్య. అతను రాసిన లేఖ నాకు కన్నీళ్లు  
తెప్పించింది. నిరుద్యోగుల జీవితాన్ని కవిత 
రూపంలో ఆవిష్కరించాడు. ‘ఇల్లు  లేదు.. నాన్న 
తాటి చెట్లు  ఎక్కుతడు. అమ్మ అనారోగ్యంతో 
బాధపడుతోంది. నాకు ఉద్యోగం చేయాలనేది 
కల’ అని వేణు లేఖలో రాశాడు. ఆ లేఖ చదివిన -
ప్పుడు నిరుద్యోగుల పరిస్థితి ఎంత దారుణంగా 
ఉందో మరోసారి అర్థమైంది. ఈ పరిస్థితిని 
మార్చాల్సిన అవసరం ఉంది. నిరుద్యోగులకు 
నిర్దిష్టమైన జాబ్‌ క్యాలెండర్‌ ఉండాలి. నోటిఫి-
కేషన్లు  ఎప్పుడు వస్తాయో ముందే స్పష్టంగా 
తెలియాలి. అప్పుడే వారు తమ చదువు, 
కోచింగ్‌, ఉద్యోగ ప్రయత్నాలను ఒక ప్రణాళిక 
ప్రకారం కొనసాగించగలుగుతారు.

లైబ్రరీలో కనిపించిన 
నిరుద్యోగుల బాధ..
వరంగల్‌ సెంట్రల్‌ లైబ్రరీకి వెళ్లినప్పుడు అక్కడ 
చదువుకునే పిల్లల బాధలను కళ్లా రా చూశాను. 
వాళ్లతో కలిసి నేను కూడా భోజనం చేస్తూ 
మాట్లా డాను. రూ.5 భోజనం చేస్తున్నారని 
తెలిసింది. ఐదు రోజులూ ఇలాంటి భోజనమే 
చేస్తారా అని అడిగితే అవునని చెప్పారు. ఇక్కడ 
భోజనం మిస్‌ అయితే ఛాయ్‌తో కడుపు నిం-
పుకోవాల్సిందేనన్నారు. ఇల్లు  వదిలి వచ్చి మూ-
డునాలుగేళ్లు  అవుతోందని, ఇంకా తల్లిదండ్రు -
లపై ఆధారపడటం ఎలా అని వాళ్లు  చెప్పడం 
నాకు బాధనిపించింది. ప్రభుత్వ ఉద్యోగాల 
కోసం ఏళ్ల తరబడి సిద్ధమవుతున్న నిరుద్యోగు-
ల్లో  చాలామందికి ఖరీదైన కోచింగ్‌ ఫీజులు, 
ట్యూషన్‌ ఫీజులు, హాస్టల్‌ ఖర్చులు భరించే 
స్థో మత లేదు. అలాంటి విద్యార్థు లను, నిరుద్యో -
గులను నేను చాలా మందిని చూశాను.

ఔట్‌సోర్స్‌, కాంట్రాక్ట్‌ 
ఉద్యోగుల పరిస్థితి దారుణం..

ఔట్‌సోర్స్‌, కాంట్రాక్ట్‌ ఉద్యోగుల సమస్య వర్ణ-
నాతీతం. రాష్ట్రంలో 8 లక్షల మంది ఉద్యోగు-
లు ఉంటే.. అందులో ప్రభుత్వ ఉద్యోగులు 3 
లక్షలు, కాంట్రాక్ట్‌, ఔట్‌సోర్స్‌ ఉద్యోగులు 5 
లక్షలు ఉంటారు. ఏజెన్సీల నుంచి రిక్రూట్‌ 
చేసుకోవడం వల్ల వారికి జీతాల విషయంలో 
తీవ్ర ఇబ్బందులు ఎదురవుతున్నాయి. కొన్ని 
శాఖల్లో  ఆరు నెలలైనా జీతం పడటం లేదు. 
ఎన్నటికైనా ప్రభుత్వ ఉద్యోగులం కాలేకపోతా -
మా అనే ఒక్క చిన్న ఆశతో పనిచేస్తున్నారు. 
కానీ ఔట్‌సోర్స్‌లో స్టా ర్ట్‌ అయి.. ఔట్‌సో-
ర్స్‌లోనే రిటైర్‌ అవుతున్నారు. వాళ్లకు కూడా 
ప్రభుత్వం నుంచి జీతభత్యాలు ఇవ్వాలి. 
వాళ్ల కోసం ఒక కార్పొరేషన్‌ ఏర్పాటు చేసి 
అందులోంచి జీతం ఇవ్వాలి. ఔట్‌సోర్స్‌, కాం -
ట్రాక్ట్‌ ఉద్యోగులను గుర్తించి వారికి హెల్త్‌ కార్డు , 
ఉద్యోగ భద్రత కల్పించాలి. నెలనెలా వేతనాలు 
అందేలా ప్రభుత్వం చర్యలు తీసుకోవాలి.

నైపుణ్యాలతో ఉపాధి.. శిఖర 
స్కిల్‌ సెంటర్‌..

నిరుద్యోగ సమస్యను కేవలం ఉద్యోగ నోటిఫికే -
షన్లు , పోటీ పరీక్షల కోణంలోనే చూడకుండా.. 
నైపుణ్యాలు నేర్పించి ఉపాధి అవకాశాలు 
కల్పించడం ద్వారా కూడా కొంతవరకు పరి -
ష్కరించవచ్చని నేను భావించాను. అందుకే 
‘శిఖర స్కిల్‌ సెంటర్‌’ను ప్రారంభించాను. 
మహిళలకు ఉచితంగా వృత్తి నైపుణ్య శిక్షణ 
ఇస్తున్నాను. మహిళలు ఆర్థికంగా స్వయం 
ఆధారితంగా మారేలా టైలరింగ్‌, బ్యూటీషియ -
న్‌, మగ్గం వర్క్‌ వంటి శిక్షణలు అందిస్తున్నాం. 
శిక్షణ పొందిన తర్వాత ఉద్యోగం చేసుకోవడం -
తోపాటు సొంతంగా ఉపాధి, చిన్న వ్యాపారం 
ఏర్పాటు చేసుకునే అవకాశాలు కల్పించడమే 
దీని ఉద్దేశం. ప్రతి ఒక్కరికీ ప్రభుత్వ ఉద్యోగం 
వచ్చే పరిస్థితి ఉండదు. ఉపాధి కల్పించినా 

నిరుద్యోగాన్ని తగ్గించవచ్చు. ముఖ్యంగా 
మహిళలు ఒక నైపుణ్యం నేర్చుకుని తమ 
కాళ్లపై తాము నిలబడాలి. అందుకే శిఖర స్కిల్‌ 
సెంటర్‌ ద్వారా వారికి అవసరమైన నైపుణ్యాల్లో  
ఉచిత శిక్షణ అందిస్తున్నాను.

ఖమ్మంపై ఈసారి ప్రత్యేక దృష్టి ..
గత పట్టభద్రుల ఎన్నికల్లో  ఖమ్మంలో నాకు 
తక్కువగా ఓట్లు  వచ్చాయి. అందుకే ఈసారి 
అక్కడ ఎక్కువగా ఫోకస్‌ చేశాను. ఖమ్మం రా-
కేశ్‌రెడ్డి పుట్టిన గడ్డ అనే స్థా యిలో తిరిగాను. 
కార్యక్రమాలు నిర్వహించాను. అక్కడి పట్టభ-
ద్రులు, నిరుద్యోగులు, ఉద్యోగులు నన్ను అదే 
స్థా యిలో రిసీవ్‌ చేసుకున్నారు. పట్టభద్రులకు 
అండగా నిలవాలని, వాళ్ల సమస్యలపై పోరా-
డాలని సంకల్పించుకుని మూడేళ్లు  కాలుకు 
చక్రాలు కట్టు కుని తిరిగాను. ‘‘గోదావరి 
ఇవతల.. అవతల పరుగులు తీసినట్టే సాగింది 
ఈ మూడేళ్లు ’’ అని చెప్పగలను. మూడు 
ఉమ్మడి జిల్లా లు వరంగల్‌, నల్గ ొండ, ఖమ్మం 

మూడు విభిన్న నేపథ్యాలున్న ప్రాంతాలు. 
ఒక్కో జిల్లా లో ఒక్కో తీరు ఉంది. ఎమ్మెల్సీ 
బరిలో నిలవడం, ప్రచారం చేయడం, ఇప్పుడు 
సమస్యలపై తిరగడం నాకు గొప్ప అనుభవా -
న్ని ఇచ్చింది. ఎమ్మెల్సీ అనేది కలలో కూడా 
ఊహించలేదు. కానీ నాకు ఒక మంచి అనుభ -
వాన్ని ఇచ్చింది.

కేసీఆర్‌ ఒక శిఖరం..
కేసీఆర్‌ లాంటి నాయకుడు మరొకరు ఉండరు. 
రారు. ఆయన ఒక శిఖరం. ఆయనకు ఆయనే 
సాటి. కేసీఆర్‌ ఉద్యమ నేతగా అందరూ 
ఆదరించే వ్యక్తి. తెలంగాణ కోసం కొట్లా డి 
సాధించి చూపించారు. ఎందుకోసం తెలంగాణ 
తెచ్చుకున్నామో.. ఆ సమస్యలను పరిష్కరించా-
రు. రైతుబంధు, ఫ్లో రైసిస్‌ సమస్యను గట్టెక్కిం-
చేందుకు మిషన్‌ భగీరథ, నేత కార్మికుల కోసం 
చేనేత బంధు, కల్యాణలక్ష్మి ఇలా ప్రతి ఒక్కటి 
ప్రజల సమస్యలను కళ్లతో చూసి పెట్టినవే. తె -
లంగాణలోని ప్రతి సమస్యపై ఆయనకు అవగా-
హన ఉంది. ఆయన ఎప్పుడు ఖాళీగా ఉండరు. 
బయటికి రారు అని అంతా అంటుంటారు. 
కానీ రాష్ట్రంలోని సమస్యలపై మేథోమథనం 
చేస్తుంటారు. ఒకసారి కేసీఆర్‌తో కలిసి లంచ్‌ 
చేస్తూ మాట్లా డినప్పుడు.. ‘‘నా పొలంలో నీళ్లు  
ఎలా ఉన్నాయో.. ఎరువులు సరిపడా ఉన్నాయో 
లేవో ఎలా చూసుకుంటానో.. రాష్ట్రంలోని ప్రతి 
పొలాన్ని అలాగే చూసుకోవాలని నా కోరిక’’ 
అని చెప్పారు. అందుకే ఆయన ఎప్పుడు 
రివ్యూలు పెట్టినా మొదట వ్యవసాయం, రైతు-
లపైనే ఉండేది.

ఈసారి బీఆర్ఎస్‌ జెండా 
ఎగరడం ఖాయం..
ఈసారి పట్టభద్రుల ఎమ్మెల్సీ ఎన్నికల్లో  బీఆ-
ర్ఎస్‌ జెండా ఎగరడం ఖాయం. గత ఎమ్మెల్సీ 
ఎన్నికల్లో  బీఆర్ఎస్‌పై యువతలో కొంత వ్యతి-
రేకత ఉన్నది వాస్తవమే. కానీ ఇప్పుడు ఆ భావన 
పోయింది. కేసీఆర్‌ హయాంలోనే రెండు లక్షల 
ఉద్యోగాలు వచ్చాయి. నోటిఫికేషన్లు  వచ్చాయ -
నే విషయం యువతకు అర్థమైంది. ప్రస్తుత 
ప్రభుత్వం ఉద్యోగుల ఆశలతో ఆడుకుంది. ఈ 
విషయాన్ని యువత గమనించింది. సింగరేణి-
లో కారుణ్య నియామకాలు కూడా చాలా పెద్ద 
విజయం. సింగరేణిలో 30 వేల ఉద్యోగాలుంటే 
అందులో 18 వేలు కారుణ్య నియామకాలు బీఆ -
ర్ఎస్‌ హయాంలోనే జరిగాయి. కేసీఆర్‌ ఏనాడు 
ఉద్యోగాలు ఇచ్చి నియామక పత్రాలు అందించి 
ప్రచారం చేసుకోలేదు. రాబోయే పట్టభద్రుల 
ఎమ్మెల్సీ ఎన్నికల్లో  పార్టీ అభ్యర్థిగా మరోసారి 
అవకాశం వస్తుందన్న నమ్మకం ఉంది.

నిజాయితీగా కొట్లా డతా.. 
ప్రజలే నా రాజకీయ ఆస్తి..
ఈ మూడేళ్లలో రామకోటి రాసినదానికంటే 
ఎక్కువగా నేను నిరుద్యోగుల సమస్యను పట్టిం -
చాను. నేను ఇచ్చే హామీ ఒక్కటే.. ప్రభుత్వాన్ని 
నిజాయితీగా నిలదీస్తా. పట్టభద్రుల సమస్య-
లపై నిజాయితీగా కొట్లా డతా. సభా గౌరవం 
పెంచేలా వ్యవహరిస్తా. రాబోయే బీఆర్ఎస్‌ ప్ర-
భుత్వానికి వారధి అవుతా. ఏ సమస్యల కోసం 
కొట్లా డానో.. ఆ సమస్యల పరిష్కారం కోసం 
పనిచేస్తా. మూడు ఉమ్మడి జిల్లా ల్లో ని నేతలంతా 
నాకు సహకరిస్తున్నారు. కేటీఆర్‌, హరీశ్‌రావు 
చెరి సగం బాధ్యత తీసుకుంటారు. అందరితో 
కలిసి పోయాను. తాజాగా కేటీఆర్‌ మూడు 
జిల్లా ల నాయకులతో సమావేశమై.. ఈసారి 
పట్టభద్రుల ఎమ్మెల్సీని కైవసం చేసుకోవాలని 
సూచించారు. గతసారి దగ్గరకు వచ్చి చేజారిపో -
యింది. ఈసారి విజయం సాధిస్తాననే నమ్మకం 
ఉంది.

రాజకీయాలంటే ఇష్టం ..
అందుకే ఇటు వైపు వ‌చ్చా..

ఉద్యోగాన్ని, సౌకర్యవంతమైన జీవితాన్ని 
వదిలి రాజకీయాల్లో కి వచ్చి ప్రజల కోసం పని-
చేయడం నాకు సంతృప్తినిస్తోంది. ఏడేళ్లపాటు 
ఉద్యోగం చేశాను. నేను ఉద్యోగం వదిలే సమ -
యానికి ఏడాదికి రూ.24 లక్షల ప్యాకేజీ నాది. 
సిటీ బ్యాంక్‌, ఫేస్‌బుక్‌ లాంటి సంస్థల్లో  పనిచే-
శాను. రాజకీయాలంటే ఇష్టం ఉండడంతో 
2013లో ఉద్యోగం వదిలి బీజేపీలో చేరాను. 
సమస్యలు చూస్తూ.. ఎదుర్కొంటూ పెరిగాను. 
వాటిని పరిష్కరించేలానే ఆలోచనతో రాజకీ-
యాల్లో కి వచ్చాను. రాజకీయ ప్రయాణంలో 
ఆస్తులు అమ్ముకున్నా.. ప్రజలతో ఏర్పడిన 
అనుబంధమే నాకు పెద్ద సంపద. రాజకీ-
యంలో ఆస్తులు అమ్ముకున్న బాధ కంటే 
పోగు చేసుకున్న జనం ఎక్కువ అనే ఆనందం 
ఉంది. యూత్‌ నన్ను ఇష్టపడతారని నమ్ము-
తున్నాను. హసన్‌పర్తి మండలం వంగపహా-
డ్‌ నా స్వగ్రామం. తల్లిదండ్రులు గోపాల్‌రెడ్డి, 
కోమల. తమ్ముడు సుఖేష్‌రెడ్డి. పదో తరగతి 
వరకు వరంగల్‌ పబ్లిక్‌ స్కూల్‌లో చదివాను. 
ఇంటర్‌ గుంటూరులో పూర్తి చేశాను. స్టేట్‌లో 
9వ ర్యాంకు రావడంతో బిట్స్‌ పిలానీలో అడ్మి-
షన్‌ పొందాను. అక్కడ స్టూ డెంట్‌ ఆర్గనైజేష -
న్‌లో పనిచేశాను. రెండుసార్లు  ప్రధాన కార్య-
దర్శిగా బాధ్యతలు నిర్వహించాను. ఆ తర్వాత 
ఏడేళ్లపాటు ఉద్యోగం చేశాను. ఉద్యోగం 
వదిలే సమయానికి ఏడాదికి రూ.24 లక్షల 
ప్యాకేజీ ఉండేది. 2013లో ఉద్యోగం వదిలి 
బీజేపీలో చేరాను. రాజకీయాల్లో కి వచ్చిన 
తర్వాత మూడు ఎకరాల భూమిని అమ్ముకు-
న్నాను. వరంగల్‌లో స్మార్ట్‌ సిటీతోపాటు స్లమ్‌ 
సిటీనీ చూశాను. బీజేపీలో ఉన్నప్పుడు ప్రతి 
ఇంటికీ వెళ్లా ను. ఒక్కో ఇంట్లో  పది నిమిషాలు 
కూర్చొని వారి కష్టసుఖాలు తెలుసుకున్నాను. 
వాళ్లు  కూడా నన్ను అంతే ఆప్యాయంగా స్వీక-
రించారు. అదే ప్రజల అనుబంధం.. అదే నా 
రాజకీయ ఆస్తి.


